
ДАР ИН ШУМОРА:

Суҳбат бо    
кардиолог    
Бузургмеҳр Раҳматов

КАНЗИ ШИФО

с.12

Баҳодур Усмонов  
 ба бозиҳои   
олимпӣ меравад

ВАРЗИШ

с.15

Чаро Айнӣ    
надорем?

МУШКИЛОТ

с.13

Аввалин рӯзномаи   
он чӣ ном дошт? 

ДАНЃАРА

с.6

22 нафарро кушт,   
сӯхт ва авф шуд...

НИГАРОНӢ

с.11

Мо аз решаҳои худ              
канда нашудаем

АКБАРЉОН 
ИСМОИЛОВ:

с.10

Ҳазорон нафар соҳиби 
ҷойи кор мешаванд

ЭЊЁИ КОРХОНАИ 
НАССОЉӢ

с.5

24 тоҷик дар хориҷа  
даст ба амали   
террористӣ задаанд

БОНГИ ХАТАР

с.11

Оғози нашр соли 1992Оғози нашр соли 1992

БУЊРОНИ БАРЌ 
СУПОРИШИ ҶАНОБИ ГУҶРАЛ ҲАМ ИҶРО НАШУД 

Ширкати “Сардор” истеҳ-
солкунандаи пешсафи маҳ-
сулоти болаззат-снекҳо дар 
бозори Тоҷикистон аст. Шир-
кати номбурда тасмим гириф-
тааст, ки маҳсулоти нави худро 
таҳти бренди “Сардор Ҳалво” 
ба фурӯш барорад. 

Ҳадаф аз иқдоми ширкат ба-
ланд бардоштани рушди бозори 
истеҳсоли ватанӣ ва ҳамчунин 
содироти маҳсулот ба хориҷа 
аст. Зеро таваҷҷуҳи мизоҷон 
ба маҳсулоти истеҳсолнамудаи 
Ширкати “Сардор” рӯз аз рӯз 
афзоиш ёфта истодааст. 

Бренди нави “Сардор Ҳалво” 
ширинии болаззат буда, анъа-
на ва фарҳанги миллии Тоҷи-

кистонро таҷассум менамояд. 
Ҳалво қисми ҷудонашавандаи 
мероси қаннодии кишвар аст ва 
инро Ширкати “Сардор”  хуб 
дарк намуда, бренди навро ба 
бозор мебарорад. Ифтихори 
ширкат ҳам ҳаст, ки анъанаҳои 
қадимаи тоҷиконро аз нав эҳё 
менамояд. 

Дар баробари ин, Ширкати 
“Сардор” ба мизоҷонаш паём 
мефиристад, ки онҳо на танҳо 
аз тамъи шириниҳо лаззат ба-
ранд, балки ватандӯст будани 
худро ҷиҳати дастгирии маҳ-
сулоти ватанӣ нишон диҳанд.

Бояд қайд намуд, ки ди-
зайни бренди нави “Сардор 
Ҳалво”-ро рассоми шинохтаи 
сатҳи ҷаҳонӣ Фаррух Неъмат-

зода омода кардааст ва он хе-
ле ҷолиби диққат аст. Фаррух 
Неъматзода дар 5-гонаи рассо-
мони беҳтарини Тоҷикистон 
шомил аст. 

«Сардор Ҳалво» сабаби иф-
тихори мост. Ин на танҳо ши-
ор аст, балки даъват ба ҳар як 
шахс аст, то худро ҷузъи таъ-
рихи бузурги тоҷикон эҳсос 
кунад ва бо руҳияи анъанаҳои 
мардумӣ ва эҳтиром ба мероси 
фарҳангӣ фаро гирифта шавад.

Нодирбек Мадраҳимов, 
муовини директори генера-
лии Ширкати “Сардор” ба 
муваффақияти ин лоиҳа бо-
варӣ дошта, қайд намуд, ки 
он на танҳо сатҳи ширкатро 
дар бозор боло мебарад, бал-

ки ба таҳкими робита бо ҷомеа 
ва ифтихор аз Ватан мусоидат 
мекунад. 

"Мо аз мерос ва фарҳанги худ 
ифтихор мекунем. Ҳалво танҳо 
ширинӣ нест, он як ҷузъи мерос 
ва фарҳанги миллии мост. Та-
вассути “Сардор Ҳалво” ҳама-
ро ба ифтихор аз Ватан ва эҳёи 
фарҳанги миллӣ даъват меку-
нем",- гуфт ӯ.

Ҳамин тариқ, Ширкати «Сар-
дор» минбаъд низ муштариёни 
худро натанҳо бо маҳсулоти бо-
лаззат шод мегардонад, балки 
онҳоро ба ифтихори миллии худ 
руҳбаланд мекунад. 

«Сардор Ҳалво» на танҳо маҳ-
сулот, балки рамзи ифтихори 
миллӣ ва ватандӯстӣ мегардад.

«САРДОР ЊАЛВО» 
- ИФТИХОР ВА РАМЗИ МИЛЛӢ

13-уми март Сафири 
Шоҳигарии Арабисто-
ни Саудӣ дар Ҷумҳурии 
Тоҷикитон Валид ибни 
Абдурраҳмон ар-Р у -
шайдон ба идораи ҳаф-
таномаи “Тоҷикистон” 
ташриф овард. Ӯ бо аҳли 
эҷоди ҳафтанома дидору 
суҳбат кард. 

Мавсуф дар бораи ҳам-
кориҳо миёни ду кишвар, 
роҳҳои пешгирии пади-
даи номатлуби ҷалби 
ҷавонони мусалмон ба 
а м а л ҳ о и  т е р р о р и с т ӣ , 
ҳаҷи фарзӣ ва умра, ки як 
идда мушкилот ба дарки 
тафовути онҳо мекашанд, 
масъалаҳои марбут ба 
моҳияти моҳи Рамазон 
сухан гуфт. Ӯ зимнан аз 
мулоқоти Президенти 

Тоҷикистон муҳтарам 
Эмомалӣ Раҳмон зикр 
кард, ки он барои дарки 
ботини дини мубини ис-
лом ва аз каҷравиҳо бо-
здоштани ҷавонон муҳим 
аст. 

Ҷаноби Валид ибни Аб-
дурраҳмон ар-Рушайдон, 
ки таҳсилоташ дар риштаи 
рӯзноманигорӣ сурат ги-
рифтааст, дар бораи нақ-
ши матбуот, билхоса мат-
буоти рақамӣ дар ҷаҳони 
иттилоот назари хешро 
баён кард. 

М а т н и  п у р р а и  м у -
соҳиба бо ҷаноби Ва-
лид ибни Абдурраҳмон 
ар-Рушайдонро дар шу-
мораи ояндаи ҳафтано-
маи “Тоҷикистон” ва 
сомонаи Pressa.tj муто-
лиа намоед.

ТАШРИФИ САФИРИ 
АРАБИСТОНИ САУДӢ БА 
ИДОРАИ “ТОЉИКИСТОН” 

Валид ибни Абдурраҳмон ар-Рушайдон,    
Сафири Шоҳигарии Арабистони Саудӣ дар Ҷумҳурии Тоҷикитон

ЊАЙАТИ МУШОВАРА

Шариф ЊАМДАМПУР,
Сармуњаррир, 
раиси њайати мушовара

Усмон РАЊИМЗОДА, 
муовини сармуњаррир

Одил НОЗИР,
муњаррир

Талбак НАЗАРОВ,
раиси “Сандуқи хайрияи           
Тоҷикистон”, академик

Фарҳод РАҲИМӢ,
академик

Шералӣ КАБИР,
вазири саноат ва технологи-
яҳои нави Тоҷикистон

Саидмукаррам 
АБДУЛҚОДИРЗОДА,
раиси Шӯрои уламои Тоҷи-
кистон

Масъуди  МИРШОҲӢ,
раиси Бунёди Рӯдакӣ (Фа-
ронса) 

Қозидавлат ҚОИМДОДОВ,
сиёсатмадор

Адаш ИСТАД,
нависанда (Узбекистон)

Ҳафиз РАҲМОН,
адабиётшинос 

Иноят ИНОЯТОВ, 
ҳуқуқшинос

Умед СУЛТОНОВ,
сањифабанд

МУАССИС:
Њайати кормандони њафта-
нома

Њафтанома дар Вазорати 
фарњанги Љумњурии Тољи-
кистон тањти №0054/РЗ 
сабти ном шудааст.
Дар њафтанома матолибе 
низ ба нашр мерасанд, ки 
ба мавќеи идора мувофиќ 
нестанд. Барои дар дигар 
нашрияњо чоп намудани 
матолиб ва иќтибосњо аз 
«Тољикистон» зикри манбаъ 
њатмист. Њуќуќи муаллифии 
њамаи матолиби шумора 
ба идораи њафтаномаи 
«Тољикистон» тааллуќ 
доранд ва тибќи ќонунгузо-
рии Љумњурии Тољикистон ва 
байналмилалї њифз карда ме-
шаванд. Њафтанома аксњо ва 
маводњои љолибро аз шабакаи 
Интернет мавриди истифода 
ќарор медињад. Њафтано-
ма масъулияти маводњои 
интиќодї ва хусусияти 
таблиғотиро ба дўш надорад. 
Инчунин, ба мазмун ва санаду 
раќамњои маводи чопшуда 
муаллифон љавобгаранд.

ТЕЛЕФОНИ ИДОРА:
221-00-84, 
227-19-95
tojikiston@pressa.tj

ШУЪБАИ ЭЛОН ВА
РЕКЛАМА 
ш. Душанбе, хиёбони 
С. Шерозї 16
238-78-78, 44 640-99-88,
238-61-61
ads@rg.tj

ОБУНА ВА ФУРЎШИ 
РЎЗНОМАЊО 
918-66-82-64, 
221-41-11

ТЕЪДОДИ НАШР:
33 000 нусха.

САРИ САБЗ

Шуҳрат САЙНАКОВ, 
овозхони машҳури
тоҷик 

- Онҳое, ки ба журналистика майл до-
ранд ва чизе навишта метавонанд, мера-
ванд ба суроғи редаксияҳое, ки пули беш-
тар медиҳанд. Дар ҳоли ҳозир сомонаҳое 
ба мисли halva.tj, your.tj ва дигару дигарҳо 
ҳастанд, ки гонорари бештар медиҳанд.

- Гонорари сомонаҳоро аҷаб моҳирона 
таблиғ кардед. Агар дар ин маврид ҳам 
аз нигоҳи молиявӣ, яъне пул ҳарф занем, 
барои чунин таблиғ сомонаҳо бояд пул ҳам 
диҳанд. 

- Тӯйу маърака набошад, мумкин аст як 
рӯз ҳам дар мусиқӣ намемонем. Мо барои 
сабти як суруд то 2,5 ҳазор сомонӣ сарф 
мекунем. Агар ин пулро аз тӯй пайдо на-
кунӣ, дигар аз куҷо метавон ёфт? Дар кори 
давлатӣ музди кории мо кам аст…

- Рост, боз дигар монеаҳо низ ҳастанд 
барои пулкоркунӣ. Масалан, ситонидани 
андоз. Боз, ба таври мавлуд гузаронидани 
тӯйу маъракаҳо мӯд шуда истодааст, ки 
онҷо эстрада ба кор намеравад... 

- Айни замон мо ду роҳхат ба Бозиҳои 
олимпиро дорем. Ба андешаи ман, боз 
мо метавонем аз ҳисоби муштзанон ду ё 
се роҳхати дигар ба Бозиҳои олимпӣ ба 
даст орем. Ҳамагӣ чор ё панҷ нафар аз 
ҳайати муштзанон ба Бозиҳои олимпӣ 
роҳхат хоҳанд гирифт.

- Чор ё панҷ нафар хеле кам дия! Ре-
шаи асосии мушкилоти соҳаро ҷустан 
лозим. Шояд, агар мураббиён боз ҳам 
ба таври шоистатар корбарӣ намоянд, 
теъдод афзояд.  

Хуршед ХОВАРӢ, 
корманди рӯзномаи 
“Ҷавонони Тоҷикистон”

Мирзо ШАМСИЕВ, 
Мураббии шоистаи 
Тоҷикистон

Замони шӯравӣ дар Тоҷики-
стон ҳамагӣ 34 масҷид, аз ҷум-
ла 17 масҷиди ҷомеъ, 15 калисо 
ва 2 куништ фаъолият дошт. На 
ҳаҷ буд, на ҳоҷӣ буд, на умра 
буд, на донишкадаи исломӣ ва 
на шумораи зиёди масҷидҳои 
панҷвақтаю ҷумъахонӣ.

Ин нуктаро 9-уми марти со-
ли равон Президенти мамлакат 
Эмомалӣ Раҳмон зимни му-
лоқот бо намояндагони фаъоли 
аҳли ҷомеа, олимон ва ходимо-
ни дин изҳор дошт. Президенти 
кишвар бо нигаронӣ гуфт, ки 
вале бо вуҷуди чунин маҳдуди-
ятҳои қатъии он замон на иф-
ротӣ буд, на террористи динӣ 
ва на фитнаву дасисаи динӣ. 
Ҳамчунин, сарвари кишвар ба 
чанд нуктаи муҳим ишора кард, 
ки мухтасар дар зер пешкаши 
шумо мешавад.

4 000 масҷид                            
дар Тоҷикистон

Имрӯз дар Тоҷикистон 4 ҳа-
зор масҷид, Донишкадаи ис-
ломӣ, ниҳодҳои диншиносии 
илмӣ, беш аз 250 ҳазор нафар 
ҳоҷиён, бештар аз 400 ҳазор 
умракардагон ва ҳазорҳо нафар 
ходимони дин - дастпарварони 
муассисаҳои таҳсилоти динии 
хориҷиву ватанӣ дар фазои озо-
диҳои истиқлол тарбия ёфтаанд. 

Дар пойтахти Тоҷикистон 
яке аз бузургтарин масҷидҳо 
дар минтақа бунёд карда шуд. 
Ҳамчунин, сохтмони бинои на-
ву ҳозиразамони Донишкадаи 
исломии Тоҷикистон бо санъ-
ати баланди меъмории миллӣ 
босуръат идома дорад.

Вале бар ивази ҳамаи тад-
бирҳои то имрӯз амалигарди-
да ва дастгириву пуштибонии 
давлату Ҳукумат ҷиҳати муъта-
дил нигоҳ доштани вазъи динӣ 
дар мамлакат таассубу хурофот, 
тафриқаандозӣ, бегонапарасти-
ву зиёдаравӣ, ифротгароӣ ва 
амалҳои террористии хусусияти 
динидошта ба омили ташвишо-
вар ва нигаронии ҷиддӣ табдил 
ёфта истодааст.  

Ба 2000 нафар                            
як масҷид...

Имрӯз дар Тоҷикистон ба 
2000 нафар шаҳрванд як масҷид 
рост меояд. Дар ҳоле ки ин ни-
шондиҳанда дар кишварҳои 
аъзои Иттиҳоди Давлатҳои Му-
стақил 3 - 3,5 ҳазор ва дар дигар 
кишварҳои мутараққии ҷаҳон 
5 - 5,5 ҳазор нафарро ташкил 
медиҳад.

Дар кишвар як ҷамоатхонаи 
исмоилӣ, ду кумитаи рушди 
ҷамоатхонаҳои исмоилӣ ва 67 
ташкилоти динии ғайриисломӣ 
фаъолияти озодона доранд.

 Хурофот, тафриқаандозӣ, 
ифротгароӣ...

Бо вуҷуди муносибати неки 
давлат нисбат ба ҳамаи дину 
мазҳабҳо, бахусус, нисбат ба 
дини мубини ислом, солҳои 
охир зуҳуроти нороҳатсозан-
даву нигаронкунандаи таас-
субу хурофот, тафриқаандо-
зиву ифротгароии динӣ ва дар 

ин замина риоя нагардидани 
меъёрҳои Конститутсия ва қо-
нунҳои амалкунанда афзоиш 
ёфта истодааст.

Ин дар ҳолест, ки тибқи ан-
дешаву назари донишмандони 
маъруфи улуми исломӣ хурофо-
ту таассуб ва ифротгароии динӣ 
бо таълимоти инсонпарваронаи 
дини ислом робитае надорад.

Қарз, ҳаҷ                                              
ва ҳоҷизиёрат... 

Тибқи муқаррароти шариати 
ислом писарон ва бахусус дух-
тарон баъди расидан ба синни 
9 - 10-солагӣ бояд утоқи алоҳи-
даи худро дошта бошанд, бояд 
алоҳида хоб раванд.

Баъзеҳо тавассути маблағи 
фарзандонашон, ки аксаран 
дар муҳоҷирати меҳнатӣ қарор 
дошта, худашон фарзандони 
хурдсол доранд, ҳатто бо гириф-
тани қарз ва зери бори гарони 
зиндагӣ қарор додани аҳли оила 
ба умра мераванд, яъне раҳм ба 

ҳоли зану фарзанди худ наме-
кунанд.

Ҳоло ҳам ҳастанд шахсоне, 
ки баъди бозгашт барои таш-
кили маросими ҳоҷизиёрат боз 
ду баробар зиёдтар маблағ сарф 
мекунанд.

Дар натиҷа ба сабаби адои ҳаҷ 
ё умраи як нафар тамоми аҳли 
оила муддати дароз ба душвории 
молиявӣ гирифтор мегардад.

Бисёриҳо бар ин назаранд, ки 
ҳаҷ ё умра гуноҳи онҳоро пок 
месозад, ки ин фаҳмиши берун 
аз мантиқ ва моҳияти дин аст.

Бахусус, вақтҳои охир тамо-
юли зиёд рафтани занон, ҳатто 
ҳамроҳи худ бурдани кӯдакони 
хурдсол, ки на қобилияти дарки 
каломи илоҳиро доранд ва на 
моҳияти зиёрати хонаи Худоро 
медонанд, боиси ташвиш ме-
бошад.

Зеро таҳлилҳо нишон ме-
диҳанд, ки аксари занон, ки 
адои ҳаҷ ё умра мекунанд, баъди 
бозгашт ба хотири фарқ кардан 
аз дигарон либосҳои бегонаро 
ба бар карда, василаи тарғиби 
он мегарданд.

Дар як сол 63 000            
нафар ба ҳаҷ рафтанд
Ҷавонон аз кишварҳои ис-

ломӣ дар пешрафтатарин му-
ассисаҳои таҳсилоти олии дунё 
таҳсил мекунанд, вале марду-
ми мо ҳанӯз дар фикри чӣ са-
воб асту чӣ убол, чӣ ҳалол асту 
чӣ ҳаром, ҳаҷравӣ, умраравӣ ва 
ҳоҷиошиву ҳоҷиталбон банд 
мондаанд.

Танҳо соли 2023-юм 63 ҳазор 
нафар шаҳрвандони кишвар 
маросими ҳаҷ ва умраро адо 
кардаанд ва маблағи ба ҳисо-
би миёна харҷнамудаи онҳо ба 
беш аз 1 миллиарду 200 милли-
он сомонӣ баробар шудааст.

Ҳамон Аҳмади порина...
Баъди аз ҳаҷ баргаштан 

тағйирот дар сарулибос, кар-
ру фар дар рафтор, ороста-
ни маъракаҳои ҳоҷизиёрат, 
ҳоҷиталбону ҳоҷибинон, ана 
дар ҳамин аст, тафриқаандозӣ, 
намоишкорӣ, худро дар ҷомеа 

фарқкунанда нишон додан, ки 
гӯё аз дигарон бартарӣ дорам, 
яъне шуҳратталабӣ дида ме-
шавад.

Ҳол он ки, дар Каломи ос-
монӣ чунин омадааст: «Худо-
ванд ба суратҳои шумо ва доро-
иҳои шумо нигоҳ намекунад, 
лекин Худованд ба дилҳои шумо 
ва кирдорҳои шумо менигарад».

Шариати исломӣ ҳаҷро ба 
шарти муайян як маротиба 
воҷиб гардонидааст!

Зеро Паёмбари ислом низ як 
маротиба ҳаҷ кардаанд.

Дар хусуси умра ҳаминро 
бояд гуфт, ки умра фарз нест 
ва адокунандаи умра ҳоҷӣ нест, 
зеро бо адои умра адои ҳаҷ аз 
гардани шахс соқит намегардад.

 Рисолати                    
ходимони дин...

Бо ин ҳама исрофкориву 
хурофотпарастӣ, зиёдаравию 
каҷравӣ дар дин, намоишко-
риву риёкорӣ, ифротгароӣ ва 
баъзан террор, ки гӯё ба хотири 
Худо даст мезанем, як нуктаи 
муҳимро фаромӯш мекунем: 
пушти деворамон, дар хонаи 
ҳамсоя, дар маҳали зистамон, 
деҳаамон, ноҳия ё вилоятамон 
ва дар кишварамон шахсоне 
зиндагӣ доранд, ки муҳтоҷи 
кумак ва меҳру шафқати мову 
шумо ҳастанд!!!

Куҷо шуд таълимоте, ки гуза-
штагони мо мегирифтанд, куҷо 
шуданд домуллоҳое, ки гуза-
штагони моро дар чунин руҳияи 
инсонӣ тарбия мекарданд?

Магар ходимони динамон 
рисолати аслии худро фаромӯш 
кардаанд?

Ин гуфтаҳо ба он маъно 
нестанд, ки давлат наметаво-
над ба бошандагони ин гуна 
муассисаҳо ғамхорӣ намояд, 
балки барои тафаккуру анде-
ша кардан ва роҳи дурустро дар 
зиндагиву рӯзгордорӣ пайдо 
кардан, аҳли ҷомеаро дар руҳи-
яи инсондӯстӣ, на ифротиву 
хурофотӣ тарбия кардан аст!!!

Ана ин аст, рисолати ходи-
мони дин.

ХАБАРЊОИ 
ТОЉИКИСТОН 
ВА ЉАЊОН

НИГАРОНИИ ПРЕЗИДЕНТ
Аз афзоиши хурофот то ҳоҷиён ва ифротгароӣ 

CASA-1000 
Толибон созишномаро имзо карданд 

Шветсия рӯзи 7-уми март ба узви-
яти НАТО пазируфта шуд ва ҳаф-
таи ҷорӣ дар машқҳои ин паймони 

низомӣ ширкат мекунад.

Размоиши Паймони Атлантики Ши-
молӣ дар Аврупо барои пешгирӣ аз ҳам-
лаҳои эҳтимолии Русия баргузор меша-
вад. Шветсия ва Финландия - ду кишвари 
бетараф пас аз шуруъи амалиёти низомии 
Русия дар Украина эълон карданд, ки ба 
НАТО мепайванданд.   

Дар натиҷаи ҳам-
лаҳои Исроил ба Ғазза 
дар оғози моҳи Рама-

зон даҳҳо нафар кушта шудаанд. Вазорати 
тандурустии Ғазза рӯзи 12-уми март гуфт, 
ки “тайи 24 соати охир ҷасади 67 нафарро 
пайдо карданд”.

Миср, Қатар ва ИМА талош карданд, ки 
дар моҳи Рамазон дар Ғазза оташбас ша-
вад, аммо музокирот бенатиҷа анҷом ёфт. 
Илова ба ҷанг, буҳрони башарӣ дар Ғазза 
шиддат гирифта, бахшҳое аз ин шаҳр бо 
хатари ҷиддии гуруснагӣ рӯ ба рӯ ҳастанд.

Ба иттилои чанд расона 
дар Афғонистон, ҳукума-
ти Толибон ва кишварҳои 
минтақавӣ бо татбиқи 
тарҳи энерживу нақлиётии 
CASA-1000 мувофиқат ва 
созишномаи иҷрои онро 
имзо карданд. Дар ин бо-
ра рӯзи 9-уми март amu.tv 
(Ому.ТВ) ва pajhwok.com 
хабар доданд.

Соли 2014 ин созишно-
маро аз номи Афғонистон 
мақомоти ҳукумати Ҳомид 
Карзай имзо карда буданд.

Дар хабари Ому.ТВ аз 
ҷумла омадааст, ки рӯзи 
шанбе Толибон эълон кар-
данд, ки созишномаи иҷрои 
тарҳи “хати баландшидда-
ти интиқоли барқи Осиёи 
Марказӣ ва Осиёи Ҷа-
нубӣ”-ро, ки бо исми мух-
тасари CASA-1000 маъруф 
аст, имзо намуданд.

Шоми шанбе дар саҳифа-
аш дар Х сухангӯи Толибон 
Забеҳулло Муҷоҳид ҳам ха-
бар дод. Ӯ аз ҷумла гуфт, ки 
Толибон тарҳи CASA-1000-
ро бо кумаки Бонки Ҷаҳонӣ 
аз сар мегиранд. "Афғони-
стон Интернешнал" бо 
такя ба ширкати миллии 
энержии Афғонистон гуфт, 
ки маросими имзои ин со-
зишнома 8-уми март дар 
Истамбул бо иштироки 
мақомоти Бонки Ҷаҳонӣ, 
Афғонистон, Қирғизистон, 

Тоҷикистон ва Покистон 
баргузор шуд.

Маълум нест Тоҷики-
стонро, ки ҳукумати Толи-
бонро эътироф намекунад, 
дар ин маросим кӣ намоян-
дагӣ кардааст. 

Душанбе як ҷониби 
муҳими ин тарҳ дониста 

мешавад, ки бояд нақши 
содиркунандаи барқро 
иҷро кунад. Феълан наза-
ри мақомоти Душанбе ба 
ин хабар маълум нест.

Бонки Ҷаҳонӣ моҳи 
феврал бо нашри изҳоро-
те гуфт, ки иҷрои тарҳи 
CASA-1000 дар Афғони-

стон бо дархости се кишва-
ри минтақа шуруъ меша-
вад. Ин тарҳ дар ҳаҷми 
1,2 миллиард доллар харҷ 
дошта, маблағгузории он-
ро Бонки Ҷаҳонӣ ба уҳда 
гирифтааст.

Сохтмони қисмати ин 
тарҳ дар ҳудудҳои минтақа 
тақрибан анҷом шудааст ва 
акнун навбати Кобул аст, ки 
дар қаламрави Афғонистон 
ин тарҳро ба субут расонад. 
Забеҳулло Муҷоҳид, су-
хангӯи Толибон гуфтааст, 
ки идомаи сохтмони тарҳи 
CASA-1000 аз моҳи апрел 
шуруъ мешавад. Ин тарҳ бо 
омадани Толибон ба қудрат 
соли 2021 боздошта шуда 
буд.

- Дар Тоҷикистон, 
Қирғизистон ва Покистон 
сохтмони инфрасохтори 
зарурӣ барои фаъолшавии 
ин тарҳ тақрибан ба сомон 
расидаанд,- мегӯяд Бонки 
Ҷаҳонӣ.

Аз даврони шӯравӣ то ба 
имрӯз хеле зиёд бо роҳи Ду-
шанбе - Хуҷанд тавассути 
нақлиёти рӯизаминӣ сафар 
кардаам. Воқеан ҳам, дар ин 
масофаи тӯлонӣ (358 кило-
метр) мушкилоту нороҳатӣ 
зиёд буду пештар дар ҳафт 
- ҳашт соат ин масирро ме-
паймудед. Хушбахтона, ба 
шарофати азнавсозӣ ва обо-
дии роҳҳо, аз ҷумла дар ма-
сири Душанбе - Хуҷанд вазъ 
комилан дигаргун шуд. Акнун 
мумкин аст ин масофаро дар 
чор - панҷ соат тай кунед.

Бунёду таҷдиди роҳ кори 
муҳиму арзишманд ва савоб 
аст. Аммо бе нигоҳубини хуби 
роҳҳо он самараовар нахоҳад 
буд. Махсусан дар шароити 
кӯҳистон роҳҳо нигоҳубини 
мунтазамро талаб мекунанд. 
Дар ин бобат таҷрибаи фили-
али Ширкати саҳомии «Инно-
вейтив Роуд Солюшнз ЛТД» 
дар Ҷумҳурии Тоҷикистон 
қобили зикр аст, ки 15 сол 
инҷониб нигоҳдории роҳи 

мазкурро ба зимма дорад. Вақт 
исбот кард, ки фаъолияти IRS 
манфиатовар аст ва саҳми он 
дар рушди иқтисоду тиҷорат ва 
иҷтимоиёт арзанда мебошад.  

Тибқи маълумоти Маркази 
матбуоти  ширкати мазкур, аз 
оғози фаъолият аз ҷониби IRS 
зиёда аз 2 миллион метри ква-
дратии роҳи Душанбе - Чаноқ 
таъмиру азнавсозӣ шуда, бо ин 
мақсад зиёда аз 280595 тонна 

асфалт сарф карда шуд. Дар ин 
муддат нигоҳдорӣ ва азнавсозии 
36 кӯпруки ин масир бо хароҷо-
ти ниҳоят зиёд амалӣ гардид. 
Масалан, 3 пули калон, ки даро-
зии ҳар кадомаш аз 42 то 73 метр 
аст, пурра азнавсозӣ шудаанд. 
Техникаву механизмҳои фили-
али Ширкат, ки теъдодашон 218 
ададро ташкил медиҳад, роҳсо-
зии замонавии Ширкат имкон 
фароҳам оварданд, ки мушки-

лоти дар роҳ бавуҷудомада дар 
муддати кӯтоҳ бартараф карда 
шаванд. Дар давоми фаъолияти 
IRS, бо вуҷуди мунтазам будани 
лағжиши кӯҳпора, омадани сел, 
фурӯравии баъзе қисмати роҳ 
ва фаромадани тармаҳои бу-
зург таъмини будани ҳаракати 
нақлиёт дар ин масир арзандаи 
ситоиш аст.  

Тавре ишора кардем, аҳа-
мияти роҳи Душанбе - Ча-
ноқ ба сифати пойгоҳи асосӣ 
барои таъмини фаъолнокии 
иқтисодии мамлакат низ зи-
ёд аст. Барои мисол, солҳои 
2009-2018, замони мавҷудияти 
маҳдудияти марзӣ ҳама молу 
мавод ва маҳсулот тавассути 
ин роҳ интиқол дода мешуд. 
Аз ин бармеояд, ки роҳи моҳи-
яти стратегидошта дар раҳоӣ 
аз бунбасти коммуникатсионӣ 
низ саҳми арзанда гузоштааст.

- Бо мақсади дастгирии сиё-
сати иҷтимоии давлат, бо вуҷу-
ди он ки маҳдудияти мавсимӣ 
ҷорӣ мешавад, барои гузари-
ши нақлиёти гаронвазне, ки 
ба марказҳои барқу гармидиҳӣ 

ангишт мекашанд, чунин маҳ-
дудият ҷорӣ нашуд. Ҳол он ки, 
ин иқдом боиси осеб дидани 
масофаи зиёди роҳ ва хароҷо-
ти бениҳоят зиёди IRS гашта 
истодааст. Бо ин амал IRS дар 
омодагӣ ба зимистонгузаро-
нии сокинони пойтахт то ан-
дозае саҳм гузошт. 

«Дар кишвари мо солҳои ав-
вали ҷоришавии ин иқдом бо 
бархӯрд ва назарҳои интиқодӣ 
рӯ ба рӯ буд. Вақт нишон дод, 
ки ин тадбир оқилона буда, 
пеш аз ҳама, ба беҳдошти ҳола-
ти ин роҳи аз лиҳози стратегӣ 
муҳим рабт дорад… Бо дарки 
масъулият мегӯям, ки фаъо-
лияти хуби IRS ба ҳама ҳувай-
дост». Ин аз андешаи роҳбари 
Котиботи Шӯрои байниҳуку-
матии роҳдории ИДМ, сар-
муҳаррири маҷаллаи «Роҳҳои 
ИДМ», профессор Бӯрӣ Кари-
мов аст, ки иқтибос намудем. 
Ба ин суханон чизе илова на-
муданро ҷоиз намедонам.

Бурҳониддин КАРИМЗОДА,
журналист

ВАЌТЕ КИ РИСОЛАТУ МАСЪУЛИЯТ ТАВЪАМАНД
Созандагӣ

Бо супориши Президенти кишвар Эмо-
малӣ Раҳмон ва зери назари Раиси шаҳри 
Душанбе Рустами Эмомалӣ корхонаи 
“Нассоҷии тоҷик” навсозӣ мешавад.

Корхона бо ҷалби сармояи дохилию 
хориҷӣ ва ворид намудани навтарин тех-
нологияи нассоҷӣ бозсозӣ шуда, дорои 
ҳазорон ҷойи корӣ барои духтарону бону-
вон хоҳад шуд. Ин ташаббус ҷиҳати тат-
биқи ҳадафи чоруми стратегии Ҳукумати 
мамлакат - саноатикунонии босуръати 
кишвар ба роҳ монда мешавад.

13-уми март Эмомалӣ Раҳмон, прези-
денти Тоҷикистон ва Рустами Эмомалӣ, 
раиси шаҳри Душанбе дар пойтахт ба со-
хтмони бинои Вазорати фарҳанг, Вазора-
ти маориф ва илм ва Вазорати саноат ва 
технологияҳои нав санги асос гузоштанд.

 
Бинои Вазорати фарҳанг аз 18 ошёна 

иборат буда, дар ноҳияи Исмоили Со-
монӣ, дар ҷойи “Кохи Ҷомӣ” қомат хоҳад 
афрохт. Вазорати маориф ва илм низ 18 
ошёна буда, дар ҷойи бинои пешин со-
хта мешавад. Бинои Вазорати саноат ва 
технологияҳои нав дар ҷои бинои Итти-
фоқҳои касаба бунёд хоҳад шуд. Он 16 
ошёна хоҳад буд. 

Дар МД “Қасри теннис” панҷумин мусо-
биқаи байналмилалӣ оид ба “Гӯштингирӣ” 
барои дарёфти “Ҷоми Раиси шаҳри Душан-
бе” баргузор гардид. 

Дар ин чорабинии варзишӣ зиёда аз 200 
варзишгар аз 39 кишвари олам барои қув-
ваозмоӣ ширкат намуданд. Дар қисмати 
ниҳоии рақобатҳо Раиси шаҳри Душанбе 
Рустами Эмомалӣ бевосита ширкат наму-
данд. Аз 7 вазне, ки дар мусобиқа пешбинӣ 
гардида буд, дар чортои он гӯштингирони 
тоҷик медалҳои тиллоро соҳиб гаштанд.

Аз 11-уми март бо оғози 
моҳи Рамазон дар Тоҷики-
стон то бартараф гарди-
дани маҳдудияти неруи 
барқ, аҳолӣ бояд хамарӯ-
за соатҳои 04:00 - 08:00 
ва 17:00 - 21:00 пурра бо 
барқ таъмин шавад. Дигар 
сокинони кишвар 4 соат 
субҳ ва 4 соати дигар шом 
хонаҳояшон равшан ме-
гардад.

Қарори дахлдорро Ар-
винд Гуҷрал, мудири 
кулли ҶСК “Ша-
бакаҳои тақси-
моти барқ” бо 
ирсоли барқи-
яи фаврӣ ба 
ҳама роҳба-
р о н и  ф и -
лиалҳои ин 
ширкат имзо 
кардааст. 

“ …  а з 
1 1 - у м и 
марти со-
ли 2024 то ҳолати бартараф 
гардидани маҳдудияти не-
руи барқ, ҳамарӯза соатҳои 
04:00 - 08:00 ва 17:00 - 21:00 
аҳолии мамлакатро пурра 
бо барқ таъмин намоед”,- 
супориш додааст Гуҷрал.

Маҳдудият ё “лимит”-и 
интиқоли барқ дар Тоҷи-
кистон ва ҳатто дар пой-
тахт ҳанӯз побарҷост. Аз 
бисёр минтақаҳои кишвар 
ба сомонаи Pressa.tj занг 
мезананду мегӯянд ва ме-
нависанд, ки ин 8 соати 
супориш гардида риоя на-
мешавад. 

Хуршед Атовулло, жур-
налисти шинохта дар саҳи-
фаи фейсбукиаш аз ваъда-
хилофии ҶСК “Шабакаҳои 
тақсимоти барқ” навишта-
аст: “ “Ваъдаи дурӯғат дар 
қабр! Дар маҳаллаи 102-
и шаҳри Душанбе барқ 

нест!”.
“Лимит” ё маҳдудияти 

барқ дар охири фасли зи-
мистон ва аввали фасли 
баҳор дар пойтахти кишвар 
- шаҳри Душанбе ҳам ҷорӣ 
шудааст. Ҳоло ҳам дар пой-
тахт шабона интиқоли барқ 

то 2-3 соат қатъ мегардад.
Фараҳноз Саидова, фаъ-

оли шабакаи иҷтимоӣ ин 
вазъиятро тасдиқ карда, 
дар “Фейсбук” навиштааст: 
“Дар маҳаллаи политехни-
кум, Чортути боло аз соати 
22:40 то 5:24 барқ надо-
штем. Ҳангоми саҳархӯрӣ 
надидему нафаҳмидем чӣ 
хӯрдем”.

Маҳмадумар Асозода, 
директори ширкати “Барқи 
тоҷик” дар нишасти матбу-
отӣ гуфта буд, ки “лимити 
барқ ҳаст, вале кай бекор 
шудани он маълум нест”. 
Сабаби қатъи онро ба вазъи 
обуҳаво ва ҳаҷми резиши об 
ба обанбори неругоҳи “Но-

рак” вобаста донист.
Ин дар ҳолест, ки Фаз-

лиддин Шоҳиддинов - ди-
ректори НБО “Норак” дар 
нишасти матбуотии худ 
гуфта буд: “Имсол нисбат 
ба соли гузашта сатҳи оби 
обанбор 3 метр зиёдтар 
аст”.

АЗ ИДОРА: 
Феълан лимити барқ дар 

саросари кишвар яке аз муш-
килоти доғ шудааст. Ҳа-
марӯза хонандагони “Тоҷи-
кистон” аз саросари кишвар 
занг зада, аз маҳдудияти 
барқ шикоят мекунанд. 

Ҳангоми ҷорӣ карда-
ни маҳдудиятҳои барқ 
ба сокинон бояд пешакӣ 
хабар дода шавад ва дар 
телевизион дар барномаи 
“Ахбор” гузориш пахш 
гардад. То ин ки сокинон 
огаҳӣ ёбанд ва чора анде-
шанд.

Аммо масъулони соҳаи 
барқ ва танзимгарон (дис-
печерҳо) бидуни огаҳӣ хоҳ 
шаб, ё рӯз ногаҳон барқро 

хомӯш мекунанд ва маълум 
нест, ки он чанд муддат да-
вом мекунад.

Телефонҳои онҳо: 935-
070-521, 2311014, 2348605 
хомӯш буда, тамос гирифта 
намешавад. Баробари занг 
задан ба ин рақамҳо дар ҷа-
воб  чунин посух мерасад: 
“Муштарии даъватшаван-
да машғул аст, баъдан занг 
занед” ва даҳҳо бор занг за-
нед, ҷавоб ҳамин аст.  

Маҷбур, ба навбатдо-

рони МИҲД-и шаҳр му-
роҷиат мекунед, чунки 
телефонҳои онҳо шабу рӯз 
фаъол аст ва ба арзу шико-
яти шумо ҷавоби мусбат ё 
манфӣ медиҳанд. Лекин 
ба кормандони барқ амри 
қатъӣ дода наметавонанд.

Аз ин рӯ, маҳдудияти 
барқ бояд реҷаи қатъӣ ва 
вақту соати муайян дошта 
бошад. Мо - сокинон ҳанӯз 
ҳам ҳуқуқҳои юридикии ху-
дро намедонем, то ки ба ор-

ганҳои танобкаш муроҷиат 
кунем. Инҷо ман дар назар 
дорам прокуратураю судро. 
Дар кадом асос ҳуқуқҳои 
дар шартномаи тарафайн 
ба имзо расида аз як тараф 
иҷро карда намешаванд? 
Мақомоти кишвар бояд 
соҳаи барқро ба танзим да-
роранд. 

Э. КАМОЛЗОДА,
собиқадори ҷангу меҳнат 

аз шаҳри Душанбе

БУЊРОНИ БАРЌ 
Супориши ҷаноби Гуҷрал ҳам иҷро нашуд 

Тоҷикистон дар соли 2023  ба маблағи 
беш аз 2,6 млрд кВт.соат ба кишварҳои 
хориҷӣ барқ содир кард, ки назар ба 
соли 2022 124 млн кВт.соат бештар аст.

ХАРИДОРОНИ АСОСИИ БАРҚИ 
ТОҶИКИСТОН ДАР СОЛИ 2023:

АФҒОНИСТОН - 1 млрд, 624 млн кВт.соат;
ӮЗБЕКИСТОН - 907,5 млн кВт.соат;
ҚАЗОҚИСТОН - 144 млн кВт.соат.

БЕ НИЗОМЇ ДАР  РЕЉАИ БАРЌ

Арвинд Гуҷрал, мудири кулли ҶСК “Шабакаҳои 
тақсимоти барқ” дар Тоҷикистон

Барқия барои танзими барқ, 
ки сокинон мегӯянд, иҷро на-
мешавад

Моҳи майи соли 1933 Иосиф 
Брагинский ҷонишини сардо-
ри шуъбаи сиёсии совхози 
ғаллапарварии “Данғара” оид 
ба корҳои ташкиливу оммавӣ 
таъйин мешавад ва ҳамроҳи 
ҳамсараш Ханна ба Данғара 
меояд. 

Ӯ зодаи шаҳри Киев бошад 
ҳам, кӯдакиву наврасӣ ва як бах-
ши ҷавониаш дар шаҳри Боку 
- пойтахти Озарбойҷон гуза-
штааст. Соли 1931 пас аз хатми 
шуъбаи форсии Донишкадаи 
шарқшиносии Маскав ба Тоҷи-
кистон фиристода мешавад. 
Аввал дар Данғара, баъдан дар 
вазифаҳои ҳизбӣ дар КМ РСС 
Тоҷикистон фаъолият намуд. Бо 
оғоз шудани ҶБВ ба ҷабҳа рафт. 
Баъди анҷоми ҷанг ба корҳои 
илмӣ машғул шуда, доир ба таъ-
рих, адабиёт ва фарҳанги тоҷи-
ку форс асарҳои зиёде таълиф 
кард. Доктори илми филологӣ, 
профессор, узви вобастаи АИ 
Тоҷикистон шуд, мартабаи Хо-
дими шоистаи илми ҷумҳуриро 
дарёфт кард ва Ҷоизаи давлатии 
ба номи Ибни Синоро соҳиб 
шуд.  

Вақте Брагинский ба Данға-
ра омад, 25 сол дошт. Дар хоти-
роташ менависад, ки ӯ ба ҷойи 
“тақвияти корҳои ташкиливу 
сиёсӣ” бештар дар “мубориза 
барои иҷрои плани ғалла” фаъ-
ол буд, зеро дар он солҳо совхо-
зи ғаллапарварии “Данғара” 
ҳолати буҳрониро пушти сар 
мекард. 

Вазифаи Брагинский ба роҳ 
мондани корҳои идеологӣ буд. 
Бинобар ин, ӯ ба хулосае омад, 
ки бе ташкили рӯзнома кораш 
пеш нахоҳад рафт. Ҳамин тавр, 
бо мусоидати раиси колхоз 
П.М. Макеев 23-юми сентябри 
соли 1934 бюллетени изтирори-
еро бо шиори “Бо силоҳи нави 
худтанқидкунӣ мусаллаҳ меша-
вем. Газетаи совхозӣ таъсис ме-
диҳем!” (“Вооружимся новым 
оружием самокритики. Органи-
зуем свою совхозную газету!») 
нашр кард. Варақа миёни аҳли 
совхоз ба хубӣ истиқбол шуд.

Пас аз ин, моҳи октябри 
соли 1934 шумораи нахустини 
рӯзномаи “Сталинец” ба дасти 
хонанда расид. Ин нашрия то 
моҳи сентябри соли 1935 нашр 
шудааст.  Дар бораи ин рӯзнома 
то имрӯз дар ҷое маълумот дарҷ 
нашудааст. Пажӯҳишгароне, 
ки доир ба таърихи Данғара ва 
таърихи матбуот навиштаанд, 
“Зарбдори Данғара”-ро наху-
стин нашрияи ноҳия арзёбӣ 
кардаанд.

“Сталинец” дар 5 рӯз як ма-
ротиба бо теъдоди 250 300 нусха 
нашр мешуд. Забони рӯзнома 
русӣ ва тоҷикӣ буда, он дар 
формати А3 ба нашр мерасид. 
Гарчанде бо сабаби набудани 
шароити техникӣ дар рӯзнома 
акс нашр намешуд, вале ороиши 

он дар ҳамон замон хуб ба ҳисоб 
мерафт. Матолиби нашрия дар 
3 сутун бо сарлавҳаҳои барҷаста 

нашр мешуданд. 
“Сталинец” аз 

оғоз роҳи “худ-
танқидкунӣ”-ро 
пеш гирифт. Ҳанӯз 
дар шумораи наху-
стинаш фаъолияти 
совхозро зери този-
ёнаи танқид қарор 
дод. Аз ҷой доштани 
фасод, муносибати 
хунукназарона ба кор ва бефаъ-
олиятии ташкилоти ҳизбӣ, ки 
боиси дар ҳолати буҳронӣ қа-
рор гирифтани совхоз шудааст, 
мақолаи интиқодӣ нашр кард. 
Бо нашри шиори “Аз 6 ҳазор 
ба 30 ҳазор! Бояд ҳар як корга-
ри совхоз инро донад!” даъват 
ба амал овард, ки ҳосилнокиро 
аз 6 ҳазор сентнер ба 30 ҳазор 
расонанд.

Дар шумори №2 (6 октябри 
1934) низ рӯзнома дар мақолаи 
“Закончим с пассивонотсю” 
масъалаи кадриро дар совхоз 
мавриди интиқод қарор додааст.  

Дар шумораи №3 (11 октя-
бри 1934) бошад, нашрия дар 
мақолаи “Витворим велико-
державний шовинизм в совхо-
зе” масъалаи миллатгароӣ ва 
шовинизмро интиқод мекунад. 
Нашрия менависад, ки вазифаи 
мо “аз деҳқонони маҳаллӣ, ки 
асосан тоҷику ӯзбек ҳастанд, 
тарбия кардани кадрҳои проле-
тарӣ аст”. Вале аз ин навишта 
маълум мешавад, ки кадрҳои аз 
марказ омада ва ба ном “авру-
поӣ” ба заҳматкашони маҳаллӣ 
назарногирона ва бо тамасхур 
нигоҳ карда, бар ақидае ҳастанд, 
ки “тоҷикону ӯзбекон танбал ва 
корношоям” ҳастанд. Нашрия 
ин гуна муносибатро шадидан 
интиқод карда, ҳамаи миллатҳо-
ро ба дӯстӣ даъват мекунад. 

“Сталинеқ” кадрҳои роҳа-
брикунандаро ҳам танқид ме-
кард. Барои мисол дар шумораи 
№4 (16 октябри 1934) раиси со-
биқи совхоз Свинсовро “боиси 
ақибмондагии совхоз” муар-
рифӣ менамояд. 

Дар “Сталинеқ” хабару гу-
зоришҳо ва лавҳаву мақолаҳо 
аз ҳаёти совхоз дарҷ мегардид. 
Дар хабаре мехонем, ки 26-уми 
июли соли 1934 Шокиров ном 
ронандаи комбайн қоидаи бе-
хатариро риоя накарда, ҳангоми 

кор сигор мекашад. Аз хунук-
назарии вай комбайни №3250 
оташ гирифта 15, 5 га ғаллаи 
даравнокарда нобуд мешавад. 
Комбайн ҳам сӯхта корношоям 
мешавад. Шокиров бо сардори 
агрегат Бреанин ба маҳкама ка-
шида мешаванд.

Ё дар саҳифаҳои ин нашрия 
аз ҳолати ногуворе хабар дода 
мешавад, ки баҳори соли 1933 
рух додааст. Дар натиҷаи истеъ-
моли ноне, ки аз гандуми дору-
кардашуда пухта шуда буд, 250 
нафар, аз ҷумла 21 кӯдак заҳро-
луд мешаванд, ки дар натиҷа 119 
нафар мефавтанд. 

Нашрия аз ҳаёти кормандо-
ни пешқадами совхоз маводҳои 
ҷолиб ва лавҳаҳо нашр мекард. 
Барои мисол, дар бораи Турсун-
бобои тракторчӣ дар шумораи 
№5 маводи ҷолиберо хондан 
мумкин аст. Ҳамчунин, бо фо-
силаҳо дар “Сталинец” саҳифаи 
адабӣ нашр мешуд, ки дар он 
асосан асарҳои нависандагони 
рус ба чоп мерасид. 31-уми де-
кабри соли 1934 дар ин саҳифа 
бори аввал пораҳои достони 
Владимир Луговский “Данғара” 
нашр шудааст. 

“Сталинец” умри кӯтоҳ дида 
бошад ҳам, аз ҳар ҷиҳат аҳамият 
дорад:

1. Аввалин нашрия дар ноҳи-
яи Данғара аст, ки баъдан барои 
рушди журналистикаи маҳал-
лӣ ва чопи нашрияи “Зарбдори 
Данғара” (моҳи марти соли 1935) 
замина гузошт.

2. Дар саҳифаҳои он оид ба 
таърихи совхози ғаллапарварии 
Данғара ва худи ноҳия маводи 
фаровоне дарҷ шудааст, ки ба 
бисёр масоили таърихӣ равшанӣ 
меандозад. 

О. НОЗИР

АВВАЛИН РӮЗНОМА
ДАР ДАНЃАРА

Ҷоизаи Иттифоқи журна-
листони Тоҷикистон ба номи 
Абулқосим Лоҳутӣ дар чора-
бинии бахшида ба Рӯзи мат-
буот, ки дар “Кохи Суруш” 
баргузор шуд, дар 5 бахш ба 
рӯзноманигорон супорида 
шуд.

 БАХШИ МАТБУОТ:
1. Камоли Қурбониён, собиқа-

дори матбуот, собиқ сармуҳар-
рири "Ҷумҳурият".

2. Мавҷуда Ҳасанова, сар-
муҳаррири маҷаллаи Бонки 
миллии Тоҷикистон.

3. Умари Шерхон, адиб ва 
публитсист.

4. Амир Саидзодаи Мункӣ, 
журналист аз ноҳияи Ховалинг.

БАХШИ ТЕЛЕВИЗИОН:
1. Ёрмаҳмад Самадов, ровии 

телевизиони “Тоҷикистон”.
2. Барно Соҳибова, сармуҳар-

рири идораи таҳлилии Телеви-
зиони "Ҷаҳоннамо".

3. Шарифзода Маҳмадалӣ 
Сафар, корманди Телевизиони 
“Тоҷикистон”. 

БАХШИ 
ПАЖӮҲИШИ ИЛМӢ:
Зафар Аскар, дотсенти ка-

федраи телевизион ва радиошу-
навонии факултети журнали-
стикаи ДМТ.

БАХШИ СОМОНАҲОИ 
ИТТИЛООТӢ:
Абдураҳмон Раҳмонов, ха-

барнигори "Истиқлол".

БАХШИ РАДИО:
Зиёратшоҳ Аҳмадов, му-

овини сармуҳаррири идораи 
барномаҳои таҳлилии Радиои 
Тоҷикистон.

ТАЪКИД: 
Ҷоизаи Иттифоқи жур-

налистони Тоҷикистон ба 
номи Абулқосим Лоҳутӣ 
соли 1977 таъсис дода шу-
дааст. Он соле як мароти-
ба ба муаллифони силсилаи 
очерку мақолаҳои беҳтари-
ни публисистӣ, барномаҳои 
баландмазмуни телевизионӣ 
ва гуфторҳои радиоӣ тақдим 
мегардад. 

Дар шаҳри Ҳисор мак-
табе ба номи рӯзномагори 
зиндаёд Акбари Саттор гу-
зошта мешавад.

Ин дастури раиси шаҳри 
Ҳисор Қосим Роҳбар дар чо-
рабинии тантанавӣ ба муно-
сибати Рӯзи матбуоти тоҷик 
садо дод. Ӯ дар ҳузури рӯз-
номанигорону адибон изҳор 
дошт, ки номи рӯзномани-
гори зиндаёд Акбари Саттор 
дар муассисае, ки таҳсил 
намуд, муассисаи таҳсилоти 
миёнаи рақами 25-и деҳаи 
Мортеппа гузошта мешавад.

Қосим Роҳбар ба масъу-
лони комиссияи номгузории 
назди мақомоти иҷроияи 
ҳокимияти давлатии шаҳр 
дастур додааст, ки лоиҳаи 
қарорро дар ин хусус ба Маҷ-
лиси вакилони халқи шаҳри 
Ҳисор омода намоянд.

Акбари Саттор 10-уми 
феврали соли 1965 дар деҳаи 
Мортеппаи шаҳри Ҳисор 
таваллуд шудааст. Ӯ хатм-
кардаи факултаи филоло-
гияи тоҷики УДТ (ДМТ) ва 
факултаи журналистикаи 
Донишгоҳи давлатии шаҳри 
Ленинград аст.

Соли 1990 аввал дар 
рӯзномаи «Тоҷикистони 
Шӯравӣ», баъд дар рӯз-
номаи «Садои мардум» ба 
ҳайси мухбири махсус ва аз 
соли 1991 то моҳи ноябри 
соли 1994 ҳамчун мудири 
шуъбаи сиёсат, ҳуқуқ ва 
ҳаёти байналмилалӣ ифои 
вазифа намудааст. Аз моҳи 
ноябри соли 1994 то рӯзи ва-
фот муассис ва сармуҳарри-
ри нашрияи «Чархи гардун» 
буд. Солҳои тӯлонӣ раиси 
Иттифоқи журналистони 
Тоҷикистон низ буд. Ак-
бари Саттор соли 2015 дар 
синни панҷоҳсолагӣ вафот 
кардааст.

МАКТАБИ 
АКБАРИ САТТОР 

БАРАНДАГОНИ ЉОИЗАИ БА НОМИ 
АБУЛЌОСИМ ЛОЊУТӢ ДАР СОЛИ 2024

Аз баргузории тақсимо-
ти марзӣ-миллӣ дар Осиёи 
Марказӣ 100 сол пур меша-
вад. Вақте ба таърихи сиёсии 
минтақа назар меафканем, 
ба яке аз саҳифаҳои тақдир-
сози халқиятҳои он, ки дар 
таърих бо номи «Тақсимоти 
миллӣ-марзӣ» маъмул аст, 
дучор меоем. Ин саҳифаест, 
ки тақдири миллати тоҷикро 
бо дурнамои давлатдориаш 
муайян сохт.

ТАҚСИМОТИ МИЛЛӢ              
Ё МАЪМУРӢ

Тақсимоти миллӣ-марзӣ яке 
аз тадбирҳои андешидаи Ҳуку-
мати Шӯравӣ дар солҳои 20-уми 
асри гузашта буд, ки дар сарна-
вишти сиёсии миллати тоҷик ва 
дигар мардумони Осиёи Мар-
казӣ таъсири гуногун гузошта, 
дар таърихнигории ватанӣ бо 
номҳои мухталиф ёд мешавад. 
Баъд аз ғалабаи Инқилоби Сот-
сиалистӣ ва ташкили Ҳукумати 
Шӯравӣ зарурати татбиқи ваъ-
даҳои пешазинқилобии болше-
викон фаро расид. Ин зарурат 
на бо дарназардошти ҳимояи 
манфиатҳои ҳама мардумони 
шӯравӣ ба таври объективӣ, 
балки бо мақсади мустаҳкам 
намудани низоми пешгирифта 
ба миён омад. Яъне бо кадом 
роҳе, ки набошад, сотсиализм 
бояд ғалаба мекард. Дар радифи 
дигар аҳдофи стратегии ҳоки-
мияти навбунёд ҷиҳати таъмини 
ғалабаи сотсиализм тақсимоти 
маъмурӣ чун барномаи асосӣ 
қарор дошт. Таҳлили адабиёти 
ҷойдошта нишон медиҳад, ки 
то даврони соҳибистиқлолӣ 
нисбат ба ин чорабинии сиёсии 
Ҳукумати Шӯравӣ баҳои объ-
ективӣ аз ҷониби муҳаққиқони 
ватанӣ (яъне шӯравӣ) дода на-
шудааст. Агар баъзан баҳогузо-
рии танқидӣ аст, вале яктарафа. 
Ин омили субъективӣ дорад ва 
он дар мавҷудияти идеологияи 
ҳукмрон ва низоми ҷойдоштаи 
вақт ифода меёфт. Акнун дар 
ҷомеаи соҳибистиқлол мил-
лати тоҷик ҳақу ҳуқуқи ба як 
саҳифаи кӯчаки таърихи худ, ки 
ояндаи давлатдориашро муайян 
кард, ба таври холисона воқиф 
шуданро дорад. Ба ақидаи мо, 
имрӯз вақти он расидааст, ки 
муаррихон анъанаи карахтшу-
даи шӯравиро шикаста, дар ҷо-
маи соҳибистиқлол таърихро бо 
даранзардошти манофеи мил-
лат инъикос намоянд. Албатта, 
муаррихони тоҷик имрӯз рисо-
лати худро то ҷое ҳам бошад, 
иҷро карда истодаанду дар асоси 
асноди мавҷуда аз пайи ифшои 
ҳақиқати таърихианд.

Баъд аз соҳибистиқлол гар-
дидани Тоҷикистон адабиёти 
зиёди таълимӣ ба нашр расид, 
ки оид ба истилои тақсимот 
мафҳумҳои нав ворид гардид. 
Чунончи, ба ҷои тақсимо-
ти «миллӣ-марзӣ» истилоҳи 

«марзӣ-миллӣ» пешниҳод шу-
дааст. Ин пешниҳод аз он хабар 
медиҳад, ки дар амал на тақси-
моти миллӣ-марзӣ, балки тақ-
симоти марзӣ (маъмурӣ) ба амал 
омадааст.

БАРОИ ЧӢ МУХТОР?
Аз 14-уми октябри соли 

1924 қарор дар бораи ташкили 
Ҷумҳурии Мухтори Шӯравии 
Сотсиалистии Тоҷикистон ба-
ромад. Барои чӣ мухтор? Оё ин 
барои тоҷикон басанда буд, мав-
риди шукргузорӣ буд ё не? Хато 
дар кӣ ва чӣ буд? Гунаҳгор кӣ 
буд? Кӣ ба тоҷик хубӣ намуд? 
Ҳолати пешазинқилобӣ барои 
тоҷик хуб буд ва ё шӯравӣ? Инҳо 
суолҳое ҳастанд, ки ҳар як хо-
нандаи тоҷик дар рафти муто-
лиаи ин саҳифаи таърихи халқ 
ба худ гаштаю баргашта онҳоро 
дода, ҷавоби қонеъкунандаро 
дарнамеёбад, ба мисли мо.

Дар аксар адабиёт дар такя 
ба сарчашмаҳои таърихӣ зикр 
шудааст, ки сарвари Ҳукумати 
Шӯравӣ аз рӯзҳои аввал нисбат 
ба масъалаи тақсимот диққати 
ҷиддӣ медод. Ҳатто моҳи ию-
ни соли 1920 таъкид намудааст, 
ки ба тақсимоти миллӣ-марзӣ 
эҳтиёткорона рафтор намуда, 
ба тартиб додани харитаи эт-
нографии Туркистон фавран 
шуруъ намоянд. В. И. Ленин 
шахсияте буд, ки аз таърихи 
Осиёи Марказӣ, ҳайати этникӣ 
ва ҷуғрофияи он бохабар буд. 
Ин ахборот ҳанӯз пеш аз инқи-
лоб барои ӯ дастрас буд. Ҳанӯз 
дар солҳои 40-60-уми асри ХIХ 
муҳаққиқони рус ҷиҳати омӯ-
зиши таърих, фарҳанг, ҷуғро-
фия, ҳайати этникӣ ва дигар 
хусусиятҳои маҳаллии минтақа 
таҳқиқот анҷом дода, натиҷаи 
онро ба марказ бурдаанд. Таҳ-
лили осори аксар муҳаққиқони 
рус нишон медиҳад, ки аксарият 
аҳолии аморати Бухоро ва хо-
нигарии Хуқанд ориёитабор - 
тоҷикон буданд. Махсусан, дар 

хусуси ҳайати этникии Бухоро 
ва Туркистон метавон осори 
Мейендорфро варақгардон на-
муд, ки Б. Ғафуров дар китоби 
худ «Тоҷикон» аз он иқтибос 
овардааст. Мувофиқи он тоҷи-
кон халқи бумӣ, шаҳрнишину 
ҳунарманд ва кишоварзанд.

Пас барои чӣ минтақае, ки 
дар таърих ба худ ҳеҷ гоҳ исми 
туркро нагирифта буд, баробари 
ворид шудани забткорони Ру-
сияи подшоҳӣ номи Туркистон 
(яъне сарзамини туркҳо)-ро 
гирифт? Дар ҳоле, ки аз асри 
Х сар карда то асри ХХ ба си-
фати забони давлатӣ забони 
тоҷикӣ амал мекарду низоми 
давлатдорӣ бошад, нусхаи ни-
зоми Сомониён (девонсолорию 
аморатгарӣ) буд.

ПАНТУРКИЗМ АЗ              
КУҶО ПАЙДО ШУД?

Минтақа аз ҷониби Русияи 
подшоҳӣ забт шуд, вале дар Амо-
рати Бухоро ҳоло ҳам чун мулки 
то ҷое мустақил забони тоҷикӣ 
ба сифати забони давлатӣ боқӣ 
монда буд. Соли 1917 инқилоб 
ғалаба кард ва соли 1920 низо-
ми амирӣ барҳам хӯрд ва он ба 
Ҷумҳурии Халқии Шӯравии Бу-
хоро табдил дода шуду ба сифати 
забони давлатӣ забони туркӣ қа-
рор гирифт. Ба ҳукмронии зиёда 
аз 10-асраи забони тоҷикӣ хоти-
ма гузошта шуд. Албатта, забт-
корон на туркҳо, балки Русияи 
подшоҳӣ буд. Пас, кӣ мусоидат 
кард, турки шикастхӯрда ва ё 
хоинони миллати тоҷик? Агар 
турк, пас барои чӣ асосгузоро-
ни ҳаракатҳои тараққихоҳона - 
маорифпарварӣ ва ҷадидия дар 
Осиёи Марказӣ тоҷиконанд, ки 
дар саргаҳи эҳёи илму маърифат 
қарор доштанд ва боз талош на-
муданд. Ҷавоб дар аксар китобҳо 
пантуркизм аст. Пантрукизм аз 
куҷо ва бар зидди кӣ пайдо шуд? 
Барои чӣ маҳз дар охири асри 
ХIХ ва ибтидои асри ХХ? Руси-
яи подшоҳӣ барин империяи 

пуриқтидор ва давла-
ти Шӯравӣ барин бу-
зург, ки имперализми 
аврупоиро шикаст 
дода, сотсиализмро 
паҳн намуд, намета-
вонист як ҳаракати 
идеологиеро пахш 
намояд, ки нав реша 
гирифта истода буд? 
Пантуркизм дар Тур-
кия пайдо шуд ва ё дар 
Русияи подшоҳӣ? Дар 
Туркияи ҷангзада, ки 
дар ҳоли барҳамхӯрӣ 
қарор дошт? Решаи 
пантуркизми Осиёи 
Марказӣ аз Истамбул 
об мехӯрд ва ё аз Боғ-
часаройи Қрим? Аз 
миёни чеҳраҳои бу-
зурги фарҳангии тур-
ктаборони Осиёи Ми-
ёна ягон нафаре ҳаст, 
ки муқобили тоҷикон 

ва фарҳанги онҳо мубориза бурда 
бошад? Агар бошад, кӣ мусоидат 
намуд? Ба ақидаи мо, дар миёни 
чеҳраҳои фарҳангии Осиёи Ми-
ёна (яъне аз маҳаллиён) чунин 
шахсияте набуд, ки ба муқобили 
ақидаҳои А. Дониш ва С. Айнӣ 
барин донишмандон мубориза 
бурда метавонист.

ҲАРОС АЗ ТОҶИКОН
Таҳлилҳо нишон медиҳанд, 

ки фарқ кунонидани мавқеи 
Русияи подшоҳӣ аз давлати 
Шӯравӣ нисбат ба тоҷикон 
ва ҳалли масъалаи онҳо барои 
мо насли ҷавон бисёр мурак-
каб аст. Ин мураккабиест, ки 
эҷодшуда аст. Барои шикасти 
мавқеи таърихии тоҷикон дар 
минтақа пантуркизм ташкил 
шуд ва баъдан истифода карда 
шуд. Чун маълум буд, ки яго-
на халқи таърихи куҳан дошта 
ва моликони асосии ин марзу 
бум, ки шаҳрҳои бузург сохта, 
тамаддуни ғановатмандеро асос 
гузошта буданд ва халқиятҳои 
воридшуда ба он ғӯтта зада бу-
данду аз кӯчманчӣ ва манзили 
ягона надоштани худ қариб ки 
бехабар шуда буданд. Маълум 
буд, ки кадом як аҷнабие, ки 
вориди минтақа шуд, дар рӯ ба 
рӯи тамаддуни тоҷикон истода-
гарӣ карда натавонисту шикаст 
хӯрд. Баъд аз Искандар давлати 
Кӯшониёну Ҳайтолиён, баъд 
аз арабҳо Сомониёну Ғуриён, 
баъд аз турку муғул забону ни-
зоми идорӣ боқӣ монд. Силоҳи 
асосии тоҷик фарҳангу маъри-
фаташ буд, ки омили ғалаба ва 
пояндаю дароз гардидани умри 
ӯ чун миллат мегардид. Ин таъ-
рихест, ки барои Русияи под-
шоҳӣ ва давлати Шӯравӣ равшан 
буд ва барои шикасти манзалати 
таърихан ҷойдоштаи тоҷикон 
аз пантуркизму шовинизм ис-
тифода шуд. Аввал фарзандони 
фарзонаи миллат, ба монанди 
Нусратулло Махсум, Ширин-
шоҳ Шоҳтемур ва даҳҳо дига-

рон истифода шуданду баъдан 
чун хоинони давлати Шӯравӣ 
қатл. Барои чӣ маҳз онҳо? Чун 
онҳо ҳимоятгари манофеи мил-
лат буданд, омили даст ёфтани 
тоҷикон ба давлати соҳибихтиёр 
дар ҳайати шӯравӣ шуданд. Дар 
муддати кӯтоҳтарин новобаста 
аз мухторият ва маҳдудияти 
ҳуқуқӣ ба ин чеҳраҳои монда-
гори тоҷик муяссар гардид, ки 
Тоҷикистонро ба яке аз дав-
латҳои соҳибихтиёр дар ҳайати 
шӯравӣ табдил диҳанд. Давлати 
Шӯравӣ дар ибтидо ба тоҷикон 
баъзе мулкҳоро надод, вале ба-
рои дар оянда миёни мардум 
хуб нишон додани худ Хуҷан-
дро барои ҳимоя боқӣ гузошт. 
Интизори он буд, ки оё тоҷи-
кон барои ҳуқуқи худ мубориза 
мебаранд ё не. Алабтта, медо-
нист, ки вокуниш нишон дода 
мешавад. Чун таърихи ин халқи 
ҳақиқатпарвар ва меҳансолор 
барояш равшан буд. Бароба-
ри арзу шикояти фарзандони 
фарзонаи миллат Ҳокимияти 
Шӯравӣ маҷбур шуд, ки шаҳри 
бостонии Хуҷандро ба Тоҷики-
стон баргардонида, онро чун 
давлати соҳибихтиёр дар ҳайа-
таш пазирад. 

ПАДИДАИ НОДИР
Дар ташкилёбии ҶШС Тоҷи-

кистон аз ҳеҷ аҷнабие шукргу-
зорӣ намудан маънӣ надорад, 
чунки он бо ташаббуси худи 
тоҷикон амалӣ гардид. Ҳеҷ як 
қувваи хориҷӣ дар фикри таш-
кили давлати тоҷикон набуд, 
балки баръакс. Фақат олимоне 
буданд, ки дар заминаи таҳқиқо-
ти илмӣ мавҷудияти тоҷикон-
ро ҳамчун халқи қадимтарини 
минтақа ва тамаддунофар исбот 
мекарданд. Вале омилҳои субъ-
ективӣ намегузошт, ки натоиҷи 
таҳқиқоти илмӣ амалӣ гардад. 
Новобаста ба зиддиятҳо ва даст-
гирии ҳаракатҳои зидди тоҷикӣ 
ба ин миллат муяссар гардид, 
ки давлати мухторро ҳам бо-
шад, соҳиб гардида, номи худро 
дар таърихи оянда сабт намо-
яду заминаи ташкили давлати 
соҳибистиқлоли Тоҷикистонро 
гузорад.

Новобаста аз он ҳама эҷоди 
маҳдудиятҳо нисбат ба ҳуқуқи 
тоҷикон, таъсисёбии Ҷумҳу-
рии Мухтори Шӯравии Сотси-
алистии Тоҷикистон падидаи 
нодири таърихӣ буда, минбаъд 
дар заминаи он Тоҷикистон ба 
истиқлол расид. Танҳо бо дар-
назардошти ҳамин аҳамияти 
мондагор барои миллат метавон 
14-уми октябрро «Рӯзи Тоҷики-
стон» номид, ки 100 сол аз он 
санаи таърихию сарнавиштсоз 
пур мешавад. Маҳз аввалин 
маротиба 14-уми октябри соли 
1924 давлате бо номи Тоҷики-
стон таъсис ёфт.

Ҷамолиддин 
Шарифзода САФОЛ,

н.и.т., дотсент, устоди ДМТ

САЊИФАИ ТАЌДИРСОЗ
барои соҳибдавлат шудан аз кӣ бояд миннатдор бошем?

Нусратулло Махсум қарори таъсиси Тоҷикистонро эълон мекунад

- С к о л ь к о  г р а ж д а н 
России зарегистрировано в 
Республике Таджикистан, 
которые смогут принять 
участие в голосовании 
(обладающие избирательным 
правом)?

С.В.ГРИГОРЬЕВ: По 
состоянию на декабрь 2023 
года на консульском учете 
в Посольстве России в 
Таджикистане состоит 17,5 
тысяч российских граждан. 
При этом напомню, что в 
настоящее время постановка 
на консульский учет является 
делом добровольным. Это 
означает, что еще большое 
количество проживающих 
здесь граждан России могут 
воспользоваться своим 
конституционным правом 
на участие в выборах.  

 
- Гд е  м о ж н о  б у д е т 

проголосовать, сколько 
участков будет работать 
на территории Республики 
Таджикистан,  в  каких 
регионах страны они будут 
организованы?

  
С.В.ГРИГОРЬЕВ: Для 

проживающих в республике 
р о с с и й с к и х  г р а ж д а н , 
желающих принять участие 
в  го л о со ва н и и ,  буду т 
образованы следующие 
избирательные участки: 
избирательный участок в 
здании Консульского отдела 
Посольства (г.Душанбе, 
ул .Абу  Али ибн Сино, 
д.29/31); избирательный 
участок на территории 
Генерального консульства 
России в г.Ходженте (ул.
Сырдарьинская,  д .21) . 
Кроме того, дополнительно 
будут открыты четыре 
избирательных участка для 
российских военнослужащих 
и членов их семей.  

 
-Смогут ли граждане 

России, зарегистрированные 
в  Т а д ж и к и с т а н е , 
проголосовать онлайн?  

С . В . Г Р И Г О Р Ь Е В : 
Н е т ,  т а ко й  ва р и а н т 
голосования  возможен 
только для российских 
граждан, проживающих 
на территории Российской 
Федерации. 

 
-Какая явка на выборах 

П р е з и д е н т а  Р о с с и и 
о ж и д а е т с я  в о  в р е м я 
голосования в марте 2024 
года?  

С.В.ГРИГОРЬЕВ: Вы 
имеете в виду выборы на 
территории Таджикистана? 
Полагаю, что явка здесь 
будет достаточно высокой, 
сопоставимой с выборами 
2018 года.  

 
-Какие будут приняты 

меры безопасности на 
избирательных участках во 
время голосования в марте 
2024 года?

С . В . Г Р И Г О Р Ь Е В : 
Вопросы безопасности 
выборов стоят на первом 
месте. Предпримем все 
меры для  спокойного , 
беспрепятственного  и 
безопасного голосования 
р о с с и й с к и х  г р а ж д а н . 
Традиционно рассчитываем 
в этом деле на содействие 
властей страны пребывания.  

 
-Будет ли Посольство 

России в Таджикистане 
проводить информирование 
г р а ж д а н  Р о с с и и , 
находящихся в республике, 
о предстоящих выборах и в 
какой форме?  

С.В.ГРИГОРЬЕВ: Конечно 
же, Посольство в полном объеме 
проинформирует российских 
граждан, проживающих на 
территории республики, о 
деталях проведения выборов 
Президента России. Планируем 
д о в е с т и  н е о б х о д и м у ю 
информацию до избирателей с 
помощью СМИ, а также через 
медиаресурсы РЗУ.

ВЫБОРЫ ПРЕЗИДЕНТАВЫБОРЫ ПРЕЗИДЕНТА
Ответы Посла России в Таджикистане С.В.Григорьева на 

Ҳашт сол аст, ки марду-
ми  Қазоқистон аввалин рӯзи 
баҳорро ҳамчун “рӯзи шукр-
гузорӣ ё шукрона” пешвоз 
мегиранд. Ин санаро асосан 
онҳое таҷлил мекунанд, ки аз 
миллатҳои гуногун ҳастанд ва 
аксаран баъди солҳои 30-юми 
асри гузашта дар пайи таъқибу 
фишор ба ин кишвар омадаву 
муқимӣ гаштаанд. Аз ҷумла 
тоҷикон.

Ҳоло дар Қазоқистон беш аз 
130 халқиятҳои гуногун ва пай-
рави дину оинҳои мухталиф зин-
дагӣ мекунанд. Ин миллатҳоро 
Ассамблеяи халқи Қазоқистон 
муттаҳид мекунад, ки раҳба-
рии онро Қосимҷомарт Тоқаев, 
Президенти Қазоқистон ба дӯш 
дорад. Ин ташкилот 1-уми мар-
ти соли 1995 таъсис ёфтааст. Аз 
моҳи апрели соли 2023 Акбарҷон 
Исмоилов, Раҳбари Маркази 
ҷумҳуриявии тоҷикони Қазоқи-
стон ҳамчун муовини раиси Ас-
самблея интихоб гардид. 

1-уми марти имсол бахшида 
ба “Рӯзи шукргузорӣ” маросими 
бошукӯҳ доир шуд. Дар ҷараёни 
он Акбарҷон Исмоилов ба ду оилаи 
камбизоат хонаҳои нави истиқо-
матӣ тақдим кард. Дар ин бора 
чандин расонаҳои Қазоқистон ва 
корбарони шабакаҳои иҷтимоӣ 
навиштанду аҳсан гуфтанд.

Баъди нашри ин хабар мо бо 
Акбарҷон Исмоилов тамос ги-
рифтем ва дар бораи фаъолияти 
Маркази ҷумҳуриявии тоҷикони 
Қазоқистон суҳбате оростем. 

Сипосномаи халқи тоҷик
- Тақдими ду хонаи истиқо-

матӣ ба оилаҳои камбизоат таша-
ббуси  кӣ буд ва аз ҳисоби маблағи 
кӣ харидорӣ гардиданд?

- Ҳамасола 1-уми март дар 
“Рӯзи шукргузорӣ” ҳама халқи-
яту миллатҳои Қазоқистон ба 
корҳои хайриявии худ ҳусни 
оғоз мебахшанд. “Корвони хай-
ривӣ” ба сафар мебарояд ва як 
сол давом мекунад. Ин рӯзро ба 
таври дигар рӯзи “Алғис Айту 
Кунӣ” яъне рӯзи сипосгузорӣ 
мегӯянд. Дар бораи он Фар-
мони расмии Президент ба та-
свиб расидааст. Дар ин рӯз мо 
хостем сипосномаи тоҷикони 
Қазоқистонро ба халқи қазоқ ба 
ин шева изҳор кунем. Ду оилаи 
серфарзандеро, ки расман дар 
қайди давлат барои кумак ги-
рифтан навбат истода буданд, 
ба маърака даъват кардем ва ғай-
риинтизор барояшон ду хонаи 
истиқоматӣ додем. Ин хонаҳоро 
ман аз ҳисоби худам харидорӣ 
карда будам, вале онро аз номи 
кулли мардуми тоҷики Қазоқи-
стон ҳадя кардем. 

 Тоҷикони Қазоқистон
- Чунин иқдомҳо ба ҳаёту фаъ-

олияти тоҷикони Қазоқистон ва 
муҳоҷирони корӣ аз Тоҷикистон 
чӣ таъсир мерасонанд? 

- Дар инҷо бояд каме аз 
таърих ёд кунам. Шумо шояд 
огоҳ ҳастед, ки аз солҳои 1937 
то 1952 халқҳои гуногун, ба 
мисли тоҷику ӯзбек, ингушу 
чечен, тотору дигар миллатҳо 
дар шароиту вазъи душвор ба 
ин кишвар омаданд. Ҳарчанд 
он солҳо барои мардуми қазоқ 
ҳам солҳои душвор буд, аммо 
розӣ шуданд, ки як пораи зами-
нашонро ба ин халқу миллатҳо 
диҳанд. Дар хонаашон ҷой ку-
нанд, то аз азобу уқубат раҳо 
ёфта, ризқу рӯзиашонро ёбанд. 
Бобоҳои мо асосан ба ҷануби 
Қазоқистон, ҳозира вилояти 
Туркистон, ноҳияи Мақтаарал 
ҷойгир шуданд. Мӯйсафедҳои 
қазоқ онҳоро ба хубӣ пешвоз 
гирифта ва баъд ёру бародар 
шудаанд. Дӯстии онҳо ба мо, 
яъне фарзандҳо ҳам гузашт. 
Ҳатто чандин қазоқҳо ба эҳти-
роми тоҷикон номҳояшонро ба 
тоҷикӣ гузоштаанд ва ҳамчун 
шогирд дар назди бобоҳои мо 
илми динро омӯхтаанд. Мо дар 
ҷавоб бояд ба онҳо раҳмат гӯем. 
Сипоси худро бо амаламон низ 
бояд нишон диҳем. Вақте ин 
корҳоро мекунем, онҳо дар 
симои тоҷикони муқимӣ ба 
муҳоҷирони тоҷик низ эъти-
бори хоса зоҳир мекунанд ва 
эҳтиром менамоянд. 

- Ду сол пеш Маркази ҷумҳу-
риявии тоҷикони Қазоқистон 
расман таъсис ёфт. Дар ин муд-
дат чӣ навгониҳо шуданд? 

- Дар давоми ду соли фаъ-
олияти Маркази ҷумҳурия-
вии тоҷикони Қазоқистон 11 
филиалҳои онро дар дохили 
биноҳои Хонаи Дӯстии ҳама 
шаҳру маркази вилоятҳои Қа-
зоқистон боз кардем. Дар он 
ҳама рамзу муқаддасоти таъ-
рихии тоҷикиро ҷамъ овардаем 
ва ҳар меҳмоне ояд, бо дили 
пур ба онҷо мебарем. Масалан, 
21-уми майи соли 2023 Ҳалима 
Яъқуб, Президенти Сингапур 
ба шаҳри Остона сафари дав-
латӣ анҷом дод ва ман ҳам-
чун муовини Қосимҷомарт 
Тоқаев ӯро аз фурудгоҳ қабул 

карда, чанд мавзеи таърихӣ ва 
аз ҷумла хонаи тоҷиконро ни-
шон додам. Таоми тоҷикиро 
бо ҳам тановул кардем ва ҳам-
чун рамзи меҳмондорӣ баро-
яш як дутори тоҷикиро туҳфа 
намудам. Муҳим аз ҳама, ҳам-
чун шаҳрванди комилҳуқуқ, 
тоҷикони Қазоқистон дар 
ҳама самтҳои фаъолият дида 
мешаванд. Шуруъ аз омӯзго-
рию табибӣ то сатҳи баланди 

корҳои ҳукуматӣ. Ҳоло танҳо 
дар ҷануби Қазоқистон 12 мак-
таби тоҷикӣ дорем. Раҳбарони 
марказҳо дар вилоятҳо бо раи-
сон ва шахсони масъул кор ме-
кунанд. Дар ҳама чорабиниҳои 
давлатӣ бо либоси миллии худ 
баромадҳо мекунанд ва дар те-
левизионҳо нишон медиҳанд. 
Дар доираи гӯшаҳои тоҷикӣ 
дарсҳои хештаншиносӣ гуза-
ронида мешавад. 

Ёрӣ ба муҳоҷирон
- Солҳои охир муҳоҷирони 

корӣ аз Тоҷикистон дар Қазоқи-
стон ҳам зиёд шуданд. Дар бо-
раи кору зиндагии онҳо чӣ хабар 
доред?

- Муносибат бо онҳо хуб аст. 
Агар қонунвайронкунӣ наку-
нанд ва дар доираҳои қоидаҳои 
давлатдорӣ кору зиндагӣ ку-
нанд, ба онҳо ҳеҷ кас кор на-
дорад. Ман дар мусоҳибаҳои 
пешинаам гуфта будам, ки на-
зар ба Русия, муомилаи халқи 
қазоқ ба тоҷикон хеле хубтар 
аст, паст задан нест.  

- Маркази шумо ба муҳоҷи-
рони тоҷик чӣ кумакҳо карда 
метавонад? 

- Масалан, агар муҳоҷирон 
дар сохтмонҳо ва ё роҳҳо ба 
садама дучор шаванд, мадад 
мекунем, то табобат гиранд ё 
ба Тоҷикистон раванд. Ягон 
нафарашон вафот кунад, мо 
соҳибкорони тоҷик ҷамъ шуда, 
ҳамаи ҳуҷҷатгузориҳоро анҷом 
дода, барои фиристодани тоб-
утҳо ёрӣ мерасонем. Танҳо со-
ли гузашта ба беш аз 50 нафар 
тоҷикони фавтида ёрӣ кардем.  

Густариши тиҷорат
- Як самти фаъолияти шумо 

тиҷорат аст. Ҳоло вазъи тиҷо-

рат байни ду давлатро чӣ гуна 
арзёбӣ мекунед? 

- Тиҷорати банда дар самти 
сохтмони биноҳои баландошё-
на аст. Ҳамчунин, ба содироти 
гандум низ сарукор мегирам. 
Бо тоҷирони Тоҷикистон ҳам 
ҳамкории ҳамкории тиҷоратӣ 
дорам.  

- Баъди ҷанги Русия бо Укра-
ина вазъи содироти гандум аз 
Қазоқистон ба Тоҷикистон чӣ 

гуна аст? 
- Ҳарчанд соли гузашта 

сифати гандуми қазоқӣ ка-
ме коҳиш ёфта бошад ҳам, 
аммо Тоҷикистон ва дигар 
кишварҳоро таъмин кард. Қа-
зоқистон ҳамасола аз уҳдаи ин 
кор ба хубӣ мебарояд. Дар ин 
самт мушкилӣ нест.

- Соли гузашта нархи маводи 
сӯзишворӣ, ба мисли бензину газ 
ва дизел дар Тоҷикистон гарон 
шуд. Оё дар ин самт имкони 
ҳамкорӣ вуҷуд дорад? 

- Арзону гарон шудани 
сӯзишворӣ ба содироти мо 
вобаста нест. Ин вазъ ба та-
варрум (инфлятсияи пул) ва 
таҳримҳои Русия вобаста аст. 

Шиносоӣ бо Президент
- Тобистони соли 2023 Эмо-

малӣ Раҳмон, Президенти 
Тоҷикистон бо ҳайати калон ба 
Қазоқистон сафар карданд ва 
барномаву намоишҳои калони 
фарҳангиву кишоварзӣ ташкил 
гардид. Онро мардуми Қазоқи-
стон чӣ гуна қабул карданд?

- Воқеан ин як рӯйдоди таъ-
рихӣ барои ҳарду давлати дӯсту 
бародар буд. Ман аз даврони 
Истиқлол ёд надорам, ки то ба 
ин сатҳ рӯзҳои фарҳангии ягон 
кишвари дунё дар Қазоқистон 
доир шуда бошад. Аз намои-
ши маҳсулоти кишоварзӣ, 
хӯрокҳои миллӣ ва созу суруди 
тоҷикӣ тамоми мардуми қазоқ 
ба ваҷд омаданд ва лаззат бур-
данд.

Зикр кардан бамаврид аст, 
ки Эмомалӣ Раҳмон, Прези-
денти Тоҷикистон нафақат 
дар сухан, балки дар амал 
обрӯи тамоми тоҷиконро дар 
ҷаҳон баланд карданд. Ман 
ҳам тавассути нашрияи шу-
мо сипоси худам ва тоҷикони 
Қазоқистонро ба Ҷаноби Олӣ 
мерасонам. 

Як рӯйдоди дигари муҳим 
барои ман он буд, ки дар ин 
сафар Қосимҷомарт Тоқаев 
маро ҳамчун муовини худ ба 
Президенти Тоҷикистон му-
аррифӣ карданд. Ин иқдом 
ба вазъи тоҷикони муқимӣ ва 
муҳоҷирони тоҷик бетаъсир 
намемонад. 

- Дар остонаи ҷашни Наврӯз 
қарор дорем. Марказҳои шумо 
чӣ омодагӣ доранд?  

- Ҷашни Наврӯзро тоҷико-
ни Қазоқистон мисли Тоҷи-
кистон ҷашн мегиранд. Ҳама 
урфу одатҳо ва маросимҳоро 
ба ҷо меоранд, хӯрокҳои нав-
рӯзӣ мепазанд ва чорабиниҳои 
фарҳангиву бозиҳо дар сатҳи 
олӣ гузаронида мешаванд. 
Ҳоло телевизионҳои давлатӣ 
Наврӯзи тоҷиконро сабт карда 
истодаанд. Мо ин ҷашни ни-
ёгони худро фаромӯш накар-
даем. 

Мусоҳиб:
Одил НОЗИР

РЕШАЊОИ ХУДРО ФАРОМӮШ НАКАРДАЕМ
Мусоҳиба бо раиси Маркази ҷумҳуриявии тоҷикони Қазоқистон Акбарҷон Исмоилов

МАЪЛУМОТНОМА: 
Акбарҷон Исмоилов 

соли 1988 дар вилояти 
Улутави Қазоқистон 
таваллуд шудааст. Таҳ-
сили миёнаро дар шимо-
ли Қазоқистон гирифта, 
соли 2016 Донишгоҳи 
Мадинаро хатм кард. Ба 
соҳибкорӣ машғул аст. Ӯ 
бунёдгузори се ширкати 
тиҷоратӣ мебошад. Аз 
соли 2017 то 2022 роҳбари 
Маркази тоҷикони шаҳри 
Остона буд. Аз моҳи сен-
тябри соли 2022 роҳбари 
Маркази ҷумҳуриявии 
тоҷикони Қазоқистон 
аст. Соли 2023 Президен-
ти Қазоқистон ба ӯ орде-
ни “Ваҳдати мардум”-ро 
тақдим намуд. 

Президенти Қазоқистон Қосимҷомарт Тоқаев Акбарҷон                           
Исмоилровро ба Президенти Тоҷикистон муаррифӣ мекунад

Акбарҷон Исмоилов бо Ҳалима Яъқуб дар Маркази тоҷикон

Суди шаҳри Бохтар 
ҳукми Юсуф (Ҷӯрабек) 
Солиҳов, муҳофизи фар-
мондеҳи пешини Фрон-
ти Халқӣ Хӯҷа Каримов 
(Хӯҷа Командир)-ро бар 
асоси қонуни афви умумӣ 
(аз соли 1998) аз дувоз-
даҳ то ба ҳашт сол кам 
кардааст. 

Моҳи феврали соли ра-
вон Суди шаҳри Бохтар 
Юсуф Солиҳовро ба гу-
ноҳи куштори гурӯҳӣ ба 
муҳлати 12 соли зиндон 
маҳкум карда буд.

Гуфта мешавад, ки ӯ 
ҳамроҳи даҳ шахси мусал-
лаҳ дар ноҳияи Хуросон 
(Ғозималики собиқ) дар 
куштани 22 узви як оила ва 
оташ задани ҷасади онҳо 
даст дошт. Ду узви ҳамин 
хонавода аз зарби тир маъ-
юби якумрӣ ҳастанд. Ҳо-

диса тирамоҳи соли 1992 
рӯй додааст.

Ҷониби зарадида гуфта-
аст, ки аз ҳукми суд розӣ 
нестанд. Баҳодур Абдул-
лоев, ки ҳангоми ҳамлаи 
шахсони мусаллаҳ ба хо-
наашон 11 сол дошт, ба 
“Озодӣ” гуфтааст, ки ба 
Суди Олӣ шикоят бур-
дааст: “Онҳо волидонам, 
бибиву бобоям, духтаро-

ну занони аз 10-сола то 
55-сола, дар умум 22 на-
фарро таҳқир карданд ва 
куштанд. Чӣ тавр додгоҳ 8 
сол ҳабс мекунад? Мо розӣ 
нестем”. 

Вале айбдоршаванда 
гуфтааст, ки бо вуҷуди он 
ки шаби ҳамла он ҷо буд, 
вале касеро накуштааст.

Аваз Назарзода, про-
курори вилояти Хатлон 

ҳам аз ҳукми суд норизоӣ 
кардааст. Вале вакили му-
дофеъи айбдоршаванда та-
лаб кардааст, ки ӯро озод 
кунанд.

Ёдовар мешавем, ки 
Юсуф Солиҳов дар моҳи 
июли соли 2023 бо дархо-
сти мақомоти Тоҷикистон 
дар Русия дастгир ва си-
пас ба Душанбе фиристода 
шуд.

Прокуратури генера-
лии Русия рӯзи 4-уми 
июли соли 2023 дар саҳи-
фааш дар «Телеграм» 
навишт, ки куштори аъ-
зои як хонавода 14-уми 
октябри соли 1992 дар 
деҳаи Сарбанди ноҳияи 
Хуросони ҳозира итти-
фоқ афтодааст. Дар изҳо-
роти Додситонии кулли 
Русия гуфтаанд, ки “дар 
миёни қурбониён як зани 
обистан ҳам буд”.

ФСИН - Хадамоти фе-
деролии иҷрои ҷазо, ки 
умури зиндонҳои Руси-
яро дар ихтиёр дорад, 
бо назардошти афзои-
ши шумораи маҳбусони 
мусалмон ва бо тақозои 
ин тоифаи маҳбусон аз 
харидани гӯшти хук ва 
истифодаи он дар пухта-
ни ғизоҳо дар зиндонҳо 
даст кашидааст. 

Дар ин бора кримино-
лог Данил Сергеев дар 
мусоҳиба бо сомонаи 
“Лента.Ру” рӯзи 7-уми 
март хабар дод. Ӯ мегӯяд, 
ҳоло дар Русия ба дале-
ли афзоиши шумораи 
маҳбусони мусалмон шу-
мораи “маҳбасҳои сабз” 
торафт меафзояд ва зиёд 
шудани мусалмонон дар 
таркиби маҳбусон ба қо-
нунҳои зиндон ва ҳатто ба 
вазъу мақоми ба истилоҳ 

“дуздони қонунӣ” (воры 
в законе), ки дар тӯли 
даҳсолаҳо умури маху-
фи маҳбасҳои Русия дар 
дасти онҳо қарор дошт, 
бетаъсир намондааст.

"Ҳоло қариб ҳамаи 
зиндонҳои Русия то ан-
дозае "маҳбаси сабз" шу-
даанд. Ҳатто зиндони 
машҳури марказии Вла-
димир (“Владимирский 
централь“) бо сабабҳои 
динӣ дигар барои маҳбу-
сонаш гӯшти хук наме-
харад. Онҳо аз гӯшти хук 
бо далели зиёд шудани 
маҳбусони мусалмон даст 
кашиданд",- гуфтааст Да-
нил Сергеев.

Данил Сергеев ме-
гӯяд, ки дар “зиндонҳои 
сабз”, ки мусалмонон 
аксариятанд, тартиботи 
дохили зиндон хубтар 
риоя мешавад: "Аксари 
мусалмононе, ки дар чу-

нин зиндонҳо адои ҳукм 
мекунанд, террорист ва 
ё экстремист нестанд. Аз 
тарафи дигар, онҳо қас-
ди ба ҳам задани низом 
дар маҳбасеро, ки онҷо 
адои ҳукм мекунанд, на-
доранд. Онҳо бо сари хам 
ва сабурона ҷазои ҳукми 

худро сипарӣ мекунанд. 
Онҳо танҳо замоне бо 
маъмурияти маҳбас вори-
ди кашмакаш мешаванд, 
ки агар маъмурият ба 
рӯзаву намози онҳо кор 
бигирад ё алорағми хости 
онҳо аз гӯшти хук бароя-
шон хӯрок бипазанд”.

22 КАСРО КУШТ, СӮХТ ВА АВФ ШУД

ЗИНДОНЊО АЗ ГӮШТИ ХУК 
ДАСТ КАШИДАНД... 

“Тибқи  маълумоти 
мавҷуда, дар се соли охир 24 
нафар шаҳрвандони мо дар 
10 кишвари дунё ба амалҳои 
террористӣ, аз ҷумла дар 
анбуҳи одамон тарконида-
ни худ даст задаанд... Ин 
кирдори ғайриинсонии онҳо 
ба обрӯи давлати тоҷикон 
ва миллати тоҷик дар ар-
саи ҷаҳонӣ иснод оварда 
истодааст”.

“4075 нафар шаҳрван-
дони кишвар барои содир 
намудани амалҳои экстре-

мистиву террористӣ дар 
кофтуков қарор доранд”.

“Тибқи маълумоти фав-
рӣ, зиёда аз ҳазор нафар 
шахсоне, ки дар кишварҳои 
хориҷӣ дар задухӯрдҳои му-
саллаҳона иштирок карда-
анд, кушта шуда, ҳазорон 
нафари дигар беному нишон 
гардидаанд”.

“Дар 10 соли охир дар 
мамлакат 6680 ҷинояти 
дорои хусусияти экстре-
мистиву террористӣ, аз 

ҷумла 86 амали террористӣ 
ва сӯиқасд ба он ошкор ва 
ба қайд гирифта шуда, 11 
ҳолати амали террористӣ 
ва сӯиқасд ба он пешгирӣ 
гардидааст”.

Ин оморест, ки рӯзи 
9-уми марти соли 2024 
дар суханронии Прези-
денти Тоҷикистон Эмо-
малӣ Раҳмон дар мулоқот 
бо аҳли дин ва ходимони 
дин, ки дар арафаи моҳи 
шарифи Рамазон доир 
шуд, садо дод.

ОМОРИ ТАШВИШОВАР 
24 тоҷик дар хориҷа даст ба амали террористӣ задаанд 

Баъди 34 рӯзи нопадид шудан, ҷасади 
Сафияхони 10-соларо аз Ӯзбекистон 
ёфтанд.

Ӯро аз шаҳри Ширини вилояти Сир-
дарёи Ӯзбекистон дарёфт карданд. Дар 
ин бора Мирзораҳим Абдуллоев, роҳба-
ри бахши КҲФ шаҳри Хуҷанд ба Pressa.
tj хабар дод. Бино ба маълумоти вай, 
ҷасади ӯро кормандони Кумитаи ҳо-
латҳои фавқулодаи Ӯзбекистон 12-уми 
март баъди нисфирӯзӣ тахмин соатҳои 
15:15 дарёфт кардаанд. Гуфта шуд, ки 
ҳоло ҷасади духтарак дар яке аз сардхо-
наҳои Ӯзбекистон қарор дорад. Ҷасади 
Сафияхонро ғаввосон аз канали ҷануби 
Мирзочӯл пайдо кардаанд.  

Роҳбарони марказҳои дилхушии 
“РМС” ва «Ориён» дар шаҳри Бохтар 
барои вайрон кардани тартиботи ҷамъи-
ятӣ 5 шабонарӯз ҳабс шуданд.

Далели боздошти онҳо риоя накар-
дани тартиботи реҷаи корӣ ва дар вақти 
шабона вайрон намудани оддитарин 
талаботи қонунгузорӣ гуфта мешавад. 
Боздоштшудаҳо Муминов Ҷовид Ҳа-
мидович, санаи таваллудаш 13.07.1999, 
истиқоматкунандаи шаҳри Душанбе, 
кӯчаи Сино, роҳбари маркази дилхушии 
«РМС»-и шаҳри Бохтар ва Давлатов 
Шарифҷон Умедҷонович, санаи тавал-
лудаш 31.12.2001, истиқоматкунандаи 
ноҳияи Хуросон, маъмури маркази дил-
хушии «Ориён» мебошанд.

 

Мақомоти шаҳри Уфа хабар медиҳад, 
ки як муҳоҷири 33-солаи тоҷик аз қабати 
9-уми бино афтода, зинда мондааст. 

Ҳодиса рӯзи 2-юми март дар як бинои 
сохтмонаш ҳанӯз нотамом дар кӯчаи 
Новосели дар касаба ё микрорайони 
Инорси пойтахти ҷумҳурии Бошқир-
дистони Русия рух додааст. Гуфта ме-
шавад, ки коргари ширкати сохтмонӣ 
бо зинапоя боло мебаромад, вале тасо-
дуфан пешпо хӯрда, аз қабати нуҳуми 
бино афтод. Хушбахтона, ӯ ба замин 
наафтод, балки дар қабати шашуми би-
но дармонд ва ҳамин сабаби наҷоташ аз 
марги ногузир гардид. Ҳоло вазъи ҷавон 
хуб арзёбӣ мешавад. 

Аввали ҳафта табъи хушу 
саломатии хуб кафолат дода 
мешавад. Бегоҳи рӯзи панҷ-
шанбе натиҷаи ғалатҳои 
худро мебинед. Рӯзи ҷумъа 
нақшаҳоятон тағйир ёфта, 
сафаратонро ба таъхир ме-

гузоред. Агар бо тиҷорат машғул шудан хоҳед, 
бояд қарз гирифта, корро сар кунед.

Аз рӯзи душанбе сар кар-
да, то рӯзи ҷумъа саломатии 
худро эҳтиёт намоед, дар ин 
рӯзҳо ҷисматон ба бемориҳо 
ҳассос аст. Рӯзи сешанбе ба-
рои истироҳату табобат им-
кони мусоид фароҳам меояд. 
Бегоҳи рӯзи панҷшанбе ху-
дро нотоб ҳис мекунед. 

Аввали ҳафта табъи 
хуши шумо аз дигарон 
вобастагӣ дорад. Кӯшиш 
намоед дар атрофатон ода-
мони дилсофу самимиро 
ҷамъ оваред. Аз рӯзи чор-
шанбе то ҷумъа гирифтори 
монеаҳо мегардед. Чор-

шанбе ва панҷшанбе табъатон хира мешаваду 
ғамгин мегардед. 

Вақте расидааст, ки та-
моми қувваи худро барои 
ба мақсад расидан равона 
созед. Мақсадноку босубот 
амал намоед, муваффақи-
ят ҳатман ҳамсафари шумо 
мегардад. Хариди калонро 
ба рӯзи душанбе гузоред. Аз 

рӯзи сешанбе то ҷумъа барои табобати бемо-
риҳои музмин хуб аст. 

Нимаи аввали ҳафта 
ҳангоми робита бо атро-
фиён худро ноҳинҷор ҳис 
мекунед. Ба гӯшатон хабару 
овозаи нохуше расида, та-
бъатон хира мегардад. Дар 
маҷмуъ ҳафта барои вохӯри-

ву сафарҳо номусоид аст. Суҳбату вохӯриҳои 
муҳимро ба қисми дуюми ҳафта гузоред. 

Аввали ҳафта вазъият ба 
фоидаи шумо ҳал мегардад. 
Аз рӯзи чоршанбе сар кар-
да, то рӯзи ҷумъа аз ҷангу 
муноқишаҳо худдорӣ намо-
ед, вагарна вазъият душвор 
гашта, асабатон хароб ме-
гардад. Худро ба даст гиред, 

айни замон ҷангу ҷанҷол кардан ба фоидаи 
шумо нест. 

Мизон
25.09 - 22.10

Ақраб
23.10 - 22.11

Қавс
25.11 - 21.12

Ҷаддӣ
22.12 - 20.11

Далв
21.01 - 19.02

Ҳут
20.02 - 20.03

Дар ин ҳафта барои раси-
дан ба мақсадҳоятон душворӣ 
мекашед. Ҳар қадаре исто-
дагарӣ кунед, ҳамон андоза 
корҳоятон бобарор меша-
ванд. Нимаи аввали ҳафта 
дар оила нофаҳмиҳо имкон 

доранд. Натиҷаи ғалатҳо ва иштибоҳҳои худро 
мебинед. 

Давоми ҳафта барои сало-
матии худ вақти бештар ҷудо 
намоед. Кору ташвишҳо зи-
ёд шуда, боиси хастагиятон 
мегарданд. Барои барқарор 
сохтани неруву қувват, ба-
рои хобу истироҳат вақти 

бештар ҷудо намоед. Рӯзҳои истироҳат табъ-
атон болида мегардад. 

Шуморо дар касбу кор 
барор ҳамсафар мегардад. 
Вазъи  саломатиатон хуб 
гашта, корҳои зиёдеро ба 
анҷом мерасонед. Нафа-
роне, ки аз бисёр гап задан 
амал карданро авлотар ме-

шуморанд, бурд мекунанд. Барои харидани 
ҳайвоноти хонагӣ ҳафтаи созгор аст. 

Ҳамал
21.03 - 20.04

Савр
21.04 - 21.05

Ҷавзо
22.05 - 21.06

Нимаи аввали ҳафта 
ташвишҳои оилавӣ зиёд 
мешаванд. Агар оиладор 
бошед, ҳангоми суҳбат бо 
ҳамсаратон ба мавзуҳое, 
ки боиси ранҷидани ӯ ме-
гардад, дахолат накунед. 
Дар ин рӯзҳо ба меҳмонӣ 

рафтану ба хона даъват кардани меҳмонро 
тавсия намедиҳем. 

Нимаи аввали ҳафта 
эҳтимоли нохуб гаштани 
вазъи саломатиятон дар 
назар аст. Масунията-
тон заиф гашта, чораҳои 
пешгирикунанда андеши-
данатон лозим аст, то ки 
гирифтори инфексияҳо 

нашавед. Бо ҳамсар ба ҳамдигарфаҳмӣ ома-
данатон душвор аст. 

Аввали ҳафта дар сарф кар-
дани маблағ боандеша рафтор 
намоед. Дар ин рӯз тамоми 
чизҳои харидаатон нодаркору 
бесифат мешаванд. Агар оила-
дор бошед, бо ҳамсафари ҳаётӣ 
мушкилоти молиявии худро 
ҳаллу фасл накунед. Дар акси 

ҳол, байнатон ҷангу ҷанҷол рух медиҳад. 

Саратон
22.06 - 23.07

Асад
23.07 - 22.08

Сунбула
23.08 - 22.09

ФОИДАИ ЊАЛВО 
ДАР РАМАЗОН

Аксарият дар моҳи шарифу мубо-
раки Рамазон дар саҳархӯрӣ ва ифтор 
лазизтарин ширинӣ - ҳалво истеъ-
мол мекунанд. Ин ширинии шарқиёна 
кайҳост, ки зебу зинати дастурхони 
мардум гаштааст. 

Бонувони пурҳунари тоҷик аз қадиму-
лайём ҳалвоҳои гуногун омода мекарданд, 
ки дар тамъу шаклу намуд аз ҳамдигар фарқ 
дошт. Ин ширинӣ аз витаминҳо бой буда, 
ба организми инсон хеле муфид аст. Дар 
таркиби ҳалво тақрибан 12 грамм сафеда 
мавҷуд аст. Ин ширинӣ барои шахсоне, ки 
ғизоҳои сафеда доштаро камтар истеъмол 
мекунанд, хеле муфид аст. Асабро ором 
намуда, депрессияро бартараф месозад. 
Ҳалво дорои витаминҳои гурӯҳи В буда, 
дар мубориза бо стресс, беҳтар кардани хоб 
ва кори муназзами системаи асаб ёрӣ мера-
сонад. Кори майнаро хуб ва хотираро қавӣ 
месозад. Ҳалво барои бартараф кардани де-
прессия, невроз ва стрессҳои эмотсионалӣ 
фоиданок аст. 

Ҳалво аз калсий ва калий бой мебошад. 
Ин элементҳо барои бофтаҳои устухон дар 
бадан хеле заруранд. Дар организми инсон 
калсий нарасад, устухонҳо камқувват шу-
да, дандонҳо мепӯсанд. Истеъмоли ҳалво 
барои сари вақт пурра кардани ин элемент 
ва мустаҳкаму бақувват намудани усухон ва 
системаи мушакҳо муҳим аст. 

Дар ҳар 100 грамм ҳалво тақрибан 50 
грамм шакар мавҷуд аст. Мувофиқи тавси-
яҳои Созмони умумиҷаҳонии тандурустӣ, 
миқдори қанд дар як шабонарӯз набояд аз 
10% зиёд бошад. 100 грамм ҳалво меъёри 
ҳаррӯзаи қандро дар бар мегирад. Дар да-
стурхони шумо хӯрданиҳои қандноки дигар 
мавҷуд набошанд, дар як 
рӯз 100 грамм ҳалво 
хӯрдан мумкин, 
вале миқдоре, 
ки барои са-
ломатӣ беха-
тар аст, дар як 
шабонарӯз 30-50 
грамм аст.

МАСЛИҲАТ

Солҳои охир теъдоди гириф-
торони бемориҳои қалб дар ҳоли 
афзоиш аст. Бахусус, шумори на-
фароне, ки рагҳои дилашон маҳкам 
шуда, ниёз ба амалиёти стендмо-
нӣ доранд, афзудааст. Доир ба ин 
мавзуъ суҳбате доштем бо табиби 
бемориҳои дил Бузургмеҳр Раҳ-
матов.

- Чаро солҳои охир теъдоди гирифто-
рони бемории дил дар ҳоли афзоиш аст? 

- Бемории дил аз аввал зиёд буд. 
Факторҳои зиёде ҳастанд, ки инсон 
гирифтори бемории дил мешавад. Ба-
рои мисол гирифторони бемориҳои 
диабети қанд, нафароне, ки сигор ме-
кашанд, ғизоҳои носолим мехӯранд ва 
монанди ин, эҳтимоли бештар гириф-
тор шудан ба бемории дилро доранд.

- Як навъи маъмули бемориҳои дил 
маҳкамшавии рагҳои дил мебошад. 
Киҳо бештар ба ин беморӣ дучор ме-
оянд?

- Маҳкамшавии рагҳои дил низ 
омилҳои зиёде дорад. Бештар ба син-
ну сол вобастагӣ дорад. Дар нафарони 
аз 45-50-сола боло он бештар дучор 
мешавад. Ҳамчунин, нафароне, ки 
сигор мекашанд, дучори ин беморӣ 
мешаванд. Ҳамчунин, баландшавии 
равғаннокии хун, касалии қанд ва 
ғайра боиси маҳкам шудани рагҳои 
дил мешавад.

- Роҳи табобати маҳкамшавии ра-
гҳои дил стендмонӣ аст. Қаблан барои 
стенд мондан ба хориҷи кишвар мераф-
танд. Ҳоло дар Тоҷикистон ин амалиёт 
сурат мегирад.  

- Стендмонӣ на фақат дар Тоҷи-
кистон, балки дар тамоми ҷаҳон 
дар як муддати кӯтоҳ пешрафт кард. 
Солҳое, ки мо дар хориҷи кишвар 
таҷрибаомӯзӣ мекардем, дар дигар 
давлатҳо ҳам он зиёд пешрафт на-
карда буд. Барои мисол, соли 2009 
дар ҳафт утоқи ҷарроҳӣ мо ба 20-25 
нафар стенд мемондем. Алакай дар 
соли 2015 мо дар як утоқ ба 25 нафар 
стенд мемондем. Дар Тоҷикистон 

аз соли 2010 барои стендмонӣ даст-
гоҳҳо оварда шуданд. Мутахассисон 
аз хориҷа омада, ба беморон стенд 
мемонданд, зеро мутахассис набуд. 
Ҳоло дигар ҳоҷат нест, ки бемор аз 
ноҳия ҳатто ба пойтахт ояд, зеро дар 
саросари кишвар имрӯз мутахасси-
сон стенд мемонанд. 

- Стенд чист? Чӣ вазифаро иҷро ме-
кунад? 

- Стенд - ин метали махсусест, 
ки организм метавонад онро қа-
бул намояд. Вақте ки раги хунгард 
танг мешавад, вай худ аз худ кушода 
намешавад. Вақте стендро ба раги 
хунгард мегузаронед, рагҳо кушо-
да мешаванд ва саломатии бемор 
барқарор мегардад. Соли 2009 як 
беморро дар шаҳри Маскав ташхис 
кардем, ки 20 сол қабл стенд гузошта 
буд. Он замон чунин амалиётҳо ан-
гуштшумор буданд. Стендҳои имрӯза 
бамаротиб беҳтар ҳастанд ва доруи 
махсусе доранд, то ки онро организм 
нағз қабул кунад. 

- Одамоне, ки стенд мемонанд, умра-
шон чанд сол дароз мешавад?

- Чанд вақт пеш оморро бардоштем. 
Ба бемороне, ки дар муддати даҳ сол 
пас аз он ки танг шудани рагҳои дила-
шонро ташхис муайян кардааст, се на-
въи табобат таъйин кардаанд - стенд, 
ҷарроҳӣ ва табобати доругӣ. Маълум 
шуд, ки бемороне, ки стенд монда-

анд, камтар фавтидаанд. Теъдоди фавт 
дар давоми 10 сол ба 14% омада расид. 
Онҳое, ки табобати доругӣ гирифта-
анд, қариб 60% фавтидаанд. Бинобар 
ин, тиби муосир стендмониро тавсия 
медиҳад.  

- Нархи стенд хеле гарон аст. Чаро?
- Сабаби гаронӣ он аст, ки ҳама 

маҳсулот ва таҷҳизоте, ки дар стен-
дмонӣ истифода мешавад, аз хориҷа 
меояд. Дар Тоҷикистон истеҳсол на-
мешаванд. Вале ман боварӣ дорам, 
ки дар оянда Тоҷикистон ҳам стенд 
истеҳсол хоҳад кард. 

- Ба Тоҷикистон аз кадом давлатҳо 
стенд ворид мешавад ва шумо бештар 
истеҳсоли кадом кишварро ба беморо-
натон тавсия медиҳед?

- Ҳоло аз бисёр давлатҳо стенд 
ворид мешавад, вале мо бештар ис-
теҳсоли Амрико, Олмон ва Италияро 
тавсия медиҳем. 

- Шумо гуфтед, ки дар хориҷи 
кишвар таҷриба андӯхтаед... 

- Он вақт мо маҷбур будем, ки аз 
Тоҷикистон берун бароем. Зеро дар 
Тоҷикистон мутахассисон набуданд. 
Аслан банда дар ибтидо ба шаҳри 
Москва барои кардиолог шудан раф-
там, вале пешравиҳои ин соҳаро дида, 
самти фаъолиятамро тағйир додам. 
Тӯли панҷ сол дар он ҷо ва баъдан дар 
Беларусу Ҳиндустон ва кишварҳои 
Осиёи Марказӣ таҷриба гирифтам. 
Вале имрӯз зарур нест, ки ҷавонон ба-
рои омӯзиш ба хориҷи кишвар баро-
янд. Потенсиали худамон барои омода 
кардани шогирдон мерасад. Ҳоло дар 
маркази бемориҳои дил 10-12 шогир-
дро омода мекунем. 

- Барои пешгирии бемории дил чӣ 
бояд кард?

- Тарзи ҳаёти солимро бояд риоя 
кард.

- Тарзи ҳаёти солим чист? 
- Кам хӯрдан, кам хуфтан ва кам 

гуфтан.

Мусоҳиб:
О.СОҲИБЗОДА

1 РОЊИ ФИРОР АЗ БЕМОРИИ ДИЛ
Мусоҳиба бо кардиолог Бузургмеҳр Раҳматов

• 14 МАРТ •
Роза Искандарова (1934), 90-солагии зодрўзи 

олими соњаи педагогика.
Њомидхон Нуриддинов (1954), 70-солагии 

зодрўзи муаррих.
Нур Сафаров (1929), 95-солагии зодрўзи арбо-

би љамъиятї, Корманди      шоистаи маданияти 
Тољикистон.

Ѓафурљон Аминов (1964), 60-солагии зодрўзи 
рўзноманигор, сармуњаррири нашрияи «Хуљан-
д»-и ноњияи Бобољон Ѓафуров. 

• 15 МАРТ •
Љалол Алиев (1939-2005), 85-солагии зодрўзи 

олими соњаи химия.
Мухтор Ањроров (1924-1993), 100-солагии 

зодрўзи мутриб, Њунарпешаи шоистаи Тољики-
стон.

Бимбулат Ватаев (1939-2001), 85-солагии 
зодрўзи киноактёр, дорандаи Љоизаи давлатии 
ба номи Рўдакї.

Рањмонзода Абдуљаббор (1959), 65-солагии 
доктори илмњои филологї, профессор, акаде-
мики АМИТ.

Олег Вершковский (1939), 85-солагии зодрўзи 
њунарманди театр, Њунарпешаи шоистаи Тољи-
кистон.

Мањкам Зубайдуллоев (1949), 75-солагии 
зодрўзи сароянда, Њунарпешаи шоистаи Тољи-
кистон.

Зикриё Исроилов (1949), 75-солагии зодрўзи 
кинооператор.

Муллоњасан Кўчаков (1954), 70-солагии зодрў-
зи олими соњаи кишоварзї.

Тамара Кокова (1934), 90-солагии зодрўзи ки-
ноактрисаи рус, дар филмњои тољикї чандин наќш 
офаридааст.

Баён Облоќулов (1939), 85-солагии зодрўзи 
Њофизи халќии Тољикистон.

Мирзоалї Табаров (1939), 85-солагии зодрўзи 
олими соњаи педагогика.

Робия Љўраева (1929-1999), 95-солагии зодрўзи 
забоншинос.

Виктор Розан (1849-1908), 175-солагии зодрўзи 
шарќшиноси рус, муњаќќиќи дастхатњои форсї.

• 16 МАРТ •
Муњаммад Ѓоиб (1954), 70-солагии зодрўзи 

Шоири халќии Тољикистон, дорандаи Љоизаи дав-
латии ба номи Рўдакї.

Рањмат Рустамов (1909-1985), 115-солагии 
зодрўзи пахтакор, Ќањрамони Мењнати Сотси-
алистї.

Эгам Њасан (1934-1998), 90-солагии зодрўзи 
нависанда.

Эргаш Шарифов (1934-1971), 90-солагии зодрў-
зи олими соњаи иќтисод.

• 17 МАРТ •
Пўлод Бобољонов (1939), 85-солагии зодрўзи 

олими соњаи химия.
Раљабалии Исматулло (1954), 70-солагии 

зодрўзи журналист.
Мусофиршо Маликов (1934- 1993), 90-солагии 

зодрўзи њунарманди театр, Њунарпешаи халќии 
Тољикистон.

• 18 МАРТ •
Музаффар  Имомов (1964), 60-солагии зодрўзи 

журналист. 
Александр Мазунин (1924- 1986), 100-солагии 

зодрўзи адабиётшинос.
Рањмон Мирзобањодуров (1934-1985), 90-со-

лагии зодрўзи олими соњаи биология.
Абдурањмон Норматов (1949), 75-солагии 

зодрўзи олими соњаи техника.

• 19 МАРТ •
Убайди Мавлоно (1834-1884), 190-солагии 

зодрўзи шоир.
Султонмуњаммад Мутрибї (1559-1630), 

465-солагии зодрўзи шоир ва тазкиранавис.
Давлатхўља Назиров (1939), 85-солагии зодрў-

зи доктори илми фалсафа, генерал-майор.

• 20 МАРТ •
Тоњири Асомуддин (1954-2009), 70-солагии 

зодрўзи журналист.
Ѓафурљон Обидљонов (1939), 85-солагии зодрў-

зи олими соњаи педагогика.
Фахрии Рўмонї (1829-1914), 195-солагии 

зодрўзи шоир.
Тањияи Г. ИСМОИЛОВА, 

Њ. АМРИДДИН, 
кормандони Китобхонаи 

миллии Тољикистон 

МАВЛУДНОМА

Шахсиятњои таърихї, олимони варзида,  
ходимони давлативу љамъиятї мавлуд доранд?  

ПЕШОПЕШ МОРО ОГОЊ КУНЕД!

Тел: 221-00-84

Аз идора

АВВАЛИН ТОЉИКЕ, КИ КОНСЕРВАТОРИЯИ 
МИЛАНРО ХАТМ КАРД

Шоҳрух Юнусов, овозхо-
ни ҷавон ва пуристеъдоди 
тоҷик рӯзи 8-уми марти со-
ли 2024 дар саҳифааш дар 
«Фейсбук» аз баргузории 
консерти дипломиаш дар 
Консерваторияи шаҳри 
Милани Италия, яке аз 
муътабартарин мактабҳои 
олии мусиқӣ ва овозхонии 
дунё хабар дод. 

Шоҳрух Юнусов наху-
стин нафар аз Тоҷикистон 
аст, ки ин мактаби муъта-
барро хатм кард. 

Шоҳрух Юнусов дар 
«Фейсбук» навишт: “Инак, 
боз як саҳифаи муҳими ҳа-
ёти худро ҷамъбаст кардам. 
Консерти дипломиамро 
дар Консерваторияи шаҳри 
Милани Италия бо сари 
баланд хотима бахшидам. 
Боварии комил дорам, ки 
зиёда аз 5 соли таҳсил дар 
чунин донишгоҳи овозадор 
барои расидан ба орзуҳои 
саҳнаҳои бузурги ҷаҳонӣ ва 
тамсили ватани азизамон 
дар саросари дунё нақши 
калидиро мебозад.

Мехоҳам ба ифтихори Иди 
Модар ин дастовардро ба мо-
дару бибии меҳрубонам туҳ-

фа кунам. Зеро, заҳмату тало-
шҳояшон ва дуоҳояшон дар 
ин роҳ болову боарзишанд. 

Ифтихор мекунам, ки 
маҳз бо супориши бево-
ситаи Президенти кишва-
рамон, Пешвои миллат 
муҳтарам Эмомалӣ Раҳмон 
ман имрӯз якумин тоҷи-
ке ҳастам, ки яке аз бо-
шукӯҳтарин донишгоҳҳои 
мусиқии ҷаҳонро бароба-
ри Ҷакомо Пуччини, Пи-
етро Масканйи ва дигарон 
хатм намудам. Инчунин, 
ба ҳамаи он нафароне, ки 
ба ман бовариву дастгирӣ 

намуданд, хусусан падару 
модарам, устодону дусто-
нам аз сидқи дил арзи си-
пос мекунам”.

Шоҳрух Юнусов 23-юми 
августи соли 1998 дар деҳаи 
Пӯлодони Конибодом ба 
дунё омада, аз синни чор-
солагӣ овозхонӣ мекунад.

Шоҳрух Юнусов солҳои 
2007 ва 2008 ду маротиба дар 
озмуни “Донак” сазовори 
шоҳҷоиза шуда, соли 2010 
дар озмуни муътабари бай-
налмилалии Сан Ремо дар 
байни наврасон (“Sanremo 
unior”) соҳиби дипломи да-

раҷаи аввал гардид ва дар 
пайи иштирок дар ин фе-
стивали муътабар ҳамроҳи 
Ҳунарпешаи халқии Ҷумҳу-
рии Тоҷикистон, овозхо-
ни маьруфи операи тоҷик 
Адҳам Холиқов дар шаҳри 
Милан як консерти ка-
лон доир карданд. Шоҳрух 
Юнусов он вақт ҳамагӣ 11 
сол дошт.

Ҳоло Шоҳрух дар саҳнаи 
Театри давлатии опера ва 
балети Тоҷикистон ба но-
ми устод Айнӣ ҳунарнамоӣ 
мекунад.

Ф.БОБОЕВА

Имрӯз аз азизе суоли 
аҷибе шунидам: "Чаро дар 
замони мо нависандагоне 
ба мисли Айнӣ, Турсунзо-
да, Улуғзода, Миршакар, 
Икромӣ намебароянд?".

Ростӣ, бори нахуст нест, 
ки ин савол ба миён гузошта 
мешавад ва гоҳе дар расо-
наҳои хабарии маҷозӣ низ 
дар гирди он баҳсҳои гарме 
сурат мегиранд.

Посухаш чунин аст: 
Ҳукумати Шӯроӣ ба 

адабиёт ва адибон диққа-
ти махсус медод. Барои 
ба вуҷуд овардани шахси-
ятҳои адабӣ ва парваришу 
дастгирии онҳо шароитҳои 
беҳтарини маънавию мод-
дӣ ба вуҷуд меовард. Шах-

сиятро месохт ва осорашро 
тарғиб мекард. Тамоми 
адибони бузурги шӯравӣ, 
аз Максим Горкию Айнӣ 
сар карда, то Ҳамзато-
ву Айтматову Шолохову 
Лоҳутиву Турсунзодаву 
Муъмин Қаноатро ҳамин 
фазои адабпарвар ба вуҷуд 
овард.

Барои он ки устод Айнӣ 
асар нависад, як колхози 
Панҷакент ба таъмини рӯз-
гори ӯ вобаста шуда буд. 
Устод ба шарофати ҳақи 
қалам ба дараҷае сарват-
манд шуд, ки дар соли 1940 
аз ҳисоби он Театри опера 
ва балет сохтанд. 

Устод Ҷалол Икромӣ дар 
умраш дар ҷое кор накарда 
буд ва танҳо аз ҳисоби ҳақи 

қалам зиндагии шоҳона до-
шт.

Устод Улуғзода дар муд-
дати қариб даҳ соле, ки аз 
ҷониби ҳукумати вақт ба 
ҳабси хонагӣ маҳкум гар-
дид, аз баракати ҳақи қа-
лам зиндагии худро таъмин 
мекард.

Дар хусуси бо ҳақи қала-
ми ҳангуфт соҳиби хонаву 
автомобилҳои шахсӣ ва бӯ-
стонсароҳо шудани адибо-
ни он замон мисолҳои зиёде 
овардан метавон ва ҳатто як 
рисолаи илмӣ ҳам навиштан 
мумкин аст.

Осоишгоҳҳо, табобат-
гоҳҳо ва истироҳатгоҳҳои 
беҳтарини мамлакат ба тав-
ри ройгон дар ихтиёрашон 
буданд.

Таърих нишон медиҳад, 
ки тамоми адибоне, ки мо 
бо онҳо фахр мекунем, ё 
сарватманди калон буданд, 
ё барои асарҳояшон аз 
шоҳону амалдорони маъ-
рифатдӯст пулҳои калон 
гирифта, аз андешаи нону 
таъмини рӯзгор абадан фо-
риғ будаанд.

Мисоли барҷастаи он 
устод Рӯдакист, ки агар 
уштур-уштур зару зевар аз 
шоҳи Сомонӣ намегирифт, 
имрӯз мо ба номи ӯ ифтихор 
карда наметавонистем.

Ҳатто Фирдавсӣ барин 
шоҳсутуни адабиёти мо, ки 
худ заминдори сарватманд 
буд, мақсад аз навиштани 
"Шоҳнома"-ро чунин баён 
кардааст:

Ман ин номаро 
дастпеш оварам,

Зи дафтар ба гуфтори 
хеш оварам.

Ки то рӯзи пирӣ маро
 бар диҳад,

Бузургиву динору 
афсар диҳад.

Аммо аз адиби ғарибша-
моил дар ду олам на Рӯдакии 
сонӣ месабзад, на Айнӣ...

Ато МИРХОҶА,
адиб

ЧАРО АЙНӢ НАДОРЕМ?

 ► 3-ҲУҶРАГӢ
 ► Хонаи 4-ҳуҷрагӣ, 

ошёнаи 3, бинои 6-ошё-
на, бино аз хишти пухта, 
ноҳияи Сино, 33 мкр, 2 
ҳаммомхона ва 5 балко-
ни гармкардашуда, 
фурӯхта мешавад. Ма-
соҳати умумии хона 112 
м.кв. Хона таъмири за-
монавӣ, мебел ва ҳама 
намуди техникаи маи-
широ дорад. Тирезаҳои 
хона ПВХ. Арзиши хона 
75 000$ бо пули миллӣ. 
Арзон намешавад. Беҳу-
да занг назанед. Теле-
фонҳо барои тамос: 901-
22-24-56, 909-21-00-01 

 ► Маҷмӯаи сайёҳии 
“Чилдухтарон” хоҳиш-
мандонро ба ҳайси 
ошпаз, пешхизмат, 
шашликпаз, админи-
стратор барои меҳмон-
хона, донандаи за-
бонҳои русӣ ва англисӣ 
ба кор даъват менамо-
яд. Музди меҳнат шарт-
номавӣ. Суроға: ноҳияи 

Муъминобод, деҳаи 
Чилдухтарон, рақами 
телефон барои тамос: 
980-33-03-03

 ►  ҶДММ "Дуоб-Р" тех-
нологи соҳаи коркарди 
ширро ба кор даъват 
менамояд, музди 
меҳнат шартномавӣ. 
Суроға: Вилояти Хат-
лон, ноҳияи Муъмино-
бод, деҳаи Заркамар. 
Тел.: 980-33-03-03 

 ► КВД "Маркази серти-
фикатсиякунонии кор ва 
хизматрасонии соҳаи 
нақлиёт" барои харидани 
2 адад воситаи нақлиёти 
Chevrolet Monza, 2 адад 
электромобили BYD E2 
ва 3 адад тарозуҳои стат-
сионарӣ барои баркашо-
нидани воситаҳои нақли-
ёти гаронвазн тендер эъ-
лон менамояд. Хоҳиш-
мандон метавонанд то 
санаи 28.03.2024 то соа-
ти 10:00 ҳуҷҷатҳои худро 
барои иштирок дар оз-
мун пешниҳод намоянд. 
Суроға: кӯчаи Ҷ. Расу-
лов 10/1. Тел.: 44-610-
01-51 

 ► Шаҳодатнома, иқти-
бос ва РМА ба номи ҶД-
ММ "Самараи Кишоварз", 
№0268158, РЯМ: 
0110028582, РМА: 
010105057, санаи судур 
27.09.2022, ки дар Нози-
роти андози ноҳияи Шоҳ-
мансур ба расмият даро-
варда шудааст, аз сабаби 
гум шуданашон беэъти-
бор дониста шаванд.  

 ► Аттестати синфи 11 
Т-ШТУ №0351673 ба но-
ми Носиров Ҷахонгир 
Мастонович, ки санаи 
25-уми июни соли 2010 
аз муассисаи таълимии 
Л и т с е й - и н т е р н а т и 
муштараки тоҷикӣ-тур-
кии иқтисодии ш. Душан-
бе дода шудааст, аз са-
баби гум шуданаш беэъ-
тибор дониста шавад.  

 ► Дафтари ҳавлидорӣ 
ба номи Шомирзоева 
Чамангул Муҳабатовна, 
бо суроғаи ш. Душанбе, 
ноҳияи Шоҳмансур, кӯ-
чаи Бинокорон, хонаи 
20, ҳ. 2, аз сабаби гум 
шуданаш беэътибор до-
ниста шавад. 

 ►  Шаҳодатномаи ҳуқуқ 
ба мерос аз рӯйи қонун, 
ки аз тарафи Саридораи 
нотариалии давлатии 
Ҷумҳурии Тоҷикистон 
санаи 21-уми декабри 
соли 2020, таҳти феҳри-
сти №4М-261 ба номи 
Хоҷаев Махмадюсуф 
Мирзоумарович нисбат 
ба хонаи истиқоматӣ, 
воқеъ дар шаҳри Душан-
бе, кӯчаи Гастелло, хо-
наи 69 дода шудааст, 
бинобар сабаби гум шу-
данаш беэътибор дони-
ста шавад.

 ►  Шаҳодатнома ва 
иқтибоси кооперативи 
тиҷоратӣ "Умирзоқзода", 
РЯМ: 3310001888, аз са-
баби гум шуданаш беэъ-
тибор дониста шавад. 

 ► Ш а ҳ о д а т н о м а и 
соҳибкори инфиродӣ ба 
номи Ёдгоров Муҳам-
мад Холович, РЯМ: 
3330075027, РМА: 
335646501, аз сабаби 
гум шуданаш беэътибор 
дониста шавад. 

 ►  Шартномаи мубоди-
лаи квартира ба квартира 
таҳти феҳрасти 9Д-567, 
ки аз 24.05.1996 дар Идо-

раи нотариалии 1-уми 
шаҳри Душанбе ва Ду-
бликати он таҳти феҳра-
сти рақами 29 Б-57 аз 
09.02.2007 сол аз тарафи 
бойгонии Саридораи но-
тариалии давлатии ҶТ ба 
номи Раҷабова Шамсия-
мо Каримовна, бо суроғаи 
ш. Душанбе, кӯчаи 
Деҳлавӣ, хонаи 11/1, 
ҳуҷраи 8 ба расмият да-
роварда шудааст, бино-
бар сабаби гум шудана-
шон беэътибор дониста 
шаванд.

 ► Шиносномаи техникӣ 
ва Шартномаи хариду 
фурӯши хонаи истиқо-
матӣ таҳти феҳрасти 
1Ш-11 аз санаи 
04.06.2013, ки дар Идо-
раи нотариалии давла-
тии ноҳияи Нуробод ба 
номи Алиев Сунатулло 
Шарифхуҷаевич бо су-
роғаи н. Нуробод, деҳаи 
Гарданга ба расмият да-
роварда шудааст, бино-
бар сабаби гум шудана-
шон беэътибор дониста 
шаванд.  

 ► Шиносномаи техникӣ 
ва созишнома дар бораи 
ба моликият супоридани 
маркази савдо таҳти 

феҳристи №1/1н/2022-1-
68 аз санаи 22.01.2022 
байни Муҳидов Абдура-
сул Асламович ва Дав-
латов Азимҷон Аҳмадҷо-
нович, бо суроғаи ш. Ду-
шанбе, ноҳияи Шоҳман-
сур, кӯчаи М. Турсунзода, 
хонаи 20, ки дар сарно-
тариуси давлатии Сари-
дораи нотариалии дав-
латии ҶТ ба расмият 
дароварда шудааст, аз 
сабаби гум шуданаш бе-
эътибор дониста шавад.

 ► Шиносномаи техникӣ 
ба номи Валиева Малика 
Каюмовна, бо суроғаи ш. 
Душанбе, ноҳияи Шоҳ-
мансур, 1 гузаргоҳи кӯчаи 
Айнӣ, хонаи 29, аз сабаби 
гум шуданаш беэътибор 
дониста шавад.

 ► Кооперативи тиҷора-
тии "Бобои Одил", дар 
ноҳияи Ҷ. Балхӣ, ҷ/д А. 
Навоӣ, РЯМ: 
3310008864, РМА: 
330012922, барҳам 
мехӯрад. Ҳамаи арзу 
шикоятҳо муддати 2 моҳ 
қабул карда мешаванд.  

МЕФУРӮШАМ

НИЁЗ ДОРЕМ

ЭЪТИБОР НАДОРАД

ЭЪЛОН

БАРЊАМ МЕХУРАД

БАРЊАМ МЕХЎРАД

РЕЗААХБОР

Аз 7 то 10-уми март дар 
шањри Анталияи Туркия 
мусобиќаи байналмилалии 
куштии тарзи озод ба хоти-
раи Яшар Догу баргузор шуд. 
Пањлавонони узви дастаи 
Тољикистон Магомед Евло-
ев дар вазни -74 кг медали 
нуќра ва Абдулмаљид Куди-
ев дар вазни -65 кг медали 
биринљї гирифтанд. Евлоев 
дар даври нињої аз Љордан 
Барроузи амрикої бо њисоби 
0:8 маѓлуб шуд. Кудиев дар 
мубориза барои нишони би-
ринљї муќобили Љеймс Грин 
аз Амрико дастболо гардид.

***
Дастаи мунтахаби футзали 

Тољикистон тањти роњбарии 
Пайрав Воњидов дар доираи 
омодагї ба ќисми нињоии 
Љоми Осиё-2024 бозињои 
санљишї гузаронд. Даста дар 
Тошканд бо тими миллии 
Ўзбекистон ду бозии дўсто-
на анљом дод. Њарду бозї ба 
фоидаи мизбонон - 5:2 ва 3:2 
анљом ёфт. Шогирдони Воњи-
дов пештар бо дастањои Ку-
вайт (3:3, 2:4) ва Арабистони 
Саудї (1:2, 2:4) њам бозињои 
санљишї баргузор карда бу-
данд.

***
Раиси Федератсияи људои 

Тољикистон Исмоил Мањ-
мадзоир дар Тошканд дар як 
мулоќот бо намояндаи Феде-
ратсияи байналмилалии људо 
мизбонии Чемпионати љањо-
нии људо байни наврасону ља-
вононро барои Тољикистон 
ба даст овард. Ин мусобиќа 
моњи октябри соли 2024 дар 
шањри Душанбе баргузор ме-
гардад. Ин мусобиќаи дуюми 
варзишии сатњи љањонї аст, 
ки соли 2024 дар Душанбе 
доир мегардад. Баргузории 
мусобиќаи «Dushsnbe Grand 
Slam-2024» аз 3 то 5-уми май 
ба наќша гирифта шудааст.

***
Дар Душанбе маросими 

ќуръакашии таќвими бозињои 
Чемпионати футболи Тољи-
кистон-2024 байни дастањои 
Лигаи олї баргузор шуд. Дар 
даври аввал «Хуљанд» бо «Эс-
хата», «Њосилот» бо «Куктош», 
«Регар-ТадАЗ» бо «Вахш», 
«Истиќлол» бо «Истаравшан», 
«Барќчї» бо «Равшан», «Панљ-
шер» бо КМВА бозї мекунанд. 
Мавсими нави чемпионати 
футболи Тољикистон 6-уми 
апрел оѓоз мешавад.

БОКС

ЉУДО

ФУТБОЛ

Аз 3 то 10-уми март дар 
шањри Бусто-Арсизиои 
Итолиё мусобиќаи 1-уми 
љањонии интихобии олим-
пї дар намуди бокс барои 
роњ ёфтан ба Бозињои По-
рис-2024 баргузор шуд, 
ки дар он дастаи мунта-
хаби Тољикистон низ шир-
кат кард ва танњо Бањодур 
Усмонов роњхатро ба даст 
овард.

Бањодур дар даври чањоря-
книњої муќобили муштзани 
љопонї Нишияма Шион бо 
ќарори људогонаи доварон бо 
њисоби 3:2 зафар ёфта, роњ-
хати Бозињои олимпии соли 
2024-ро ба даст овард. Бањодур 
дар чор давр бар намояндаго-
ни Маврикий (Луис Колин), 
Марокаш (Нодир Абдулњаќ), 
Куба (Эрисленди Алварез) 
ва Љопон (Шион Нишияма) 
дастболо шуд ва маротибаи 

дуюм дар Бозињои олимпї 
ширкат хоњад кард.

Дар умум аз 7 намояндаи 
Тољикистон танњо Усмо-

нов муваффаќ шуд. Руњафзо 
Њаќназарова бо ѓалаба мусо-
биќаи интихобии Бозињои 
олипмпиро оѓоз кард, аммо 

дар даври дуюм шикаст хўрд. 
Шаббос Негматуллоев дар 
аввалин раќобат зери вазни 
80 кг аз Алиаксей Алфиорау 
(AIN) маѓлуб шуд. Мењрон 
Шафиев дар рўзи якуми му-
собиќа зери вазни 48 кг бо 
Бањодур Чандра аз Непал не-
русанљї карда, маѓлуб шуд. 
Асрор Воњидов (-57 кг) дар 
даври чањорякнињої аз намо-
яндаи Ќазоќистон Содирхон 
Мањмуд маѓлуб шуд. 

Феълан Тољикистон се 
роњхати олимпї дорад, ки 
онњоро муштзанњо Миљго-
на Самадова (57 кг), Давлат 
Болтаев (92 кг) ва Бањодур 
Усмонов (63,5 кг) ба даст 
овардаанд. Мусобиќаи дуюм 
ва охирини интихобии олим-
пї дар риштаи бокс моњи май 
дар Бангкоки Тайланд баргу-
зор мешавад.

Дастаи мунтахаби људои 
Тољикистон дар њайати 9 
пањлавон дар мусобиќаи 
Tbilisi Grand Slam-2024 
иштирок мекунад. Мусобиќа 
аз 22-юм то 24-уми март бо 
иштироки 428 људокор аз 75 
кишвари љањон баргузор ме-
гардад. 

Тољикистонро дар ин му-
собиќа 9 људокор намоянда-
гї мекунанд, ки инњо Ањлия 
Муъминова дар вазни -52 

кг, Муњаммадсолењ Ќувва-
тов, Њаќдод Гулов, њарду дар 
вазни -60 кг, Обид Љебов дар 
вазни 66 кг, Абубакр Шеров 
дар вазни -73 кг, Сомон 
Мањмадбеков дар вазни -81 
кг, Комроншоњи Устопири-
ён дар вазни - 90кг, Љањон-
гир Маљидов, Абубакри Ако-
бир њарду дар вазни -100 кг 
њастанд.

БАЊОДУР УСМОНОВ СОЊИБИ РОЊХАТИ 
БОЗИЊОИ ОЛИМПИИ ПОРИС-2024 ШУД

ШИРКАТИ ПАЊЛАВОНОНИ ТОЉИК 
ДАР TBILISI GRAND SLAM-2024

12 ДАСТА ДАР ЛИГАИ ОЛИИ 
ЧЕМПИОНАТИ ФУТБОЛИ ТОЉИКИСТОН

Кумитаи иљроияи Фе-
дератсияи футболи Тољи-
кистон тасмим гирифт 
теъдоди дастањоеро, ки 
дар мавсими нав дар 
Лигаи олии Чемпиона-
ти футболи Тољикистон 
ширкат мекунанд, афзо-
иш дињад.

Кумитаи иљроияи ФФТ 
тибќи санаде, ки аз љониби 
президенти Федератсияи 
футболи Тољикистон Рустам 
Эмомалї бо ањли љомеаи 
футболи кишвар дар он ма-
съалаи афзоиши дастањо дар 
њамаи лигањои кишвар мав-
риди баррасї ќарор гирифта 
буд, тасмим гирифт шумо-
раи дастањои Лигаи олиро ба 
12 даста расонад. Шумораи 
дастањои Лигаи якум низ зи-
ёд карда мешавад.

Бар асоси натиљањои ра-
ванди литсензиякунонии 
бошгоњњо маълум шуд, ки 
дастаи «Файзканд»-и Во-
сеъ ба далели мушкило-
ти молї ва инфрасохторї 
дар Чемпионати футболи 
Тољикистон ширкат карда 
наметавонад. Дастаи ноњи-

яи Восеъро дар Лигаи олии 
кишвар барандаи медали 
биринљии Лигаи якуми 
мавсими гузашта дастаи 
«Барќчї»-и Њисор, ки аз 
расмиёти литсензиякунонї 
бомуваффаќият гузаштааст, 
иваз мекунад.

Илова бар ин, дар Чем-
пионати футболи Тољики-
стон-2024 дастањои «Ре-
гар-ТадАЗ»-и Турсунзода 
ва «Вахш»-и Бохтар низ дар 
Лигаи олї боќї хоњанд монд, 
зеро ин бошгоњњо ба талабо-
ти чемпионати Тољикистон 
љавобгў буда, бомуваффаќи-
ят аз иљозатномадињї гуза-
штаанд. Дастањои «Ҳулбук» 
ва «Моњир», ки дар мавсими 
гузаштаи Лигаи якум љойњои 
чорум ва панљумро гириф-
танд, бинобар риоя накарда-
ни талаботи муќарраршудаи 
низомномаи иљозатнома-
дињї ба Лигаи олї роњ дода 
нашуданд.

Тибќи ќарори Кумитаи 
иљроияи ФФТ мавсими на-
ви Чемпионати Тољикистон 
дар ду давра баргузор меша-
вад, ки њар даста дар майдо-
ни худ ва дар мењмонї бозї 

мекунад. Умуман, дар мав-
сим њар як даста 22 вохўрї 
мегузаронад. Дастае, ки дар 
мавсими соли 2024-и Ли-
гаи олї маќоми охиринро 
ишѓол мекунад, ба Лигаи 
якум меравад ва дастае, ки 
дар чемпионат љойи ёздањ-
умро мегирад, бо барандаи 
медали нуќраи Лигаи якуми 
Тољикистон-2024 бозињои 
гузаришї баргузор хоњад 
кард.

Бо ќарори Кумитаи иљро-
ияи ФФТ мавсмими 33-юми 

Чемпионати футболи Тољи-
кистон байни дастањои Ли-
гаи олї рўзи 6-уми апрел оѓоз 
мешавад. Дар он дастањои 
«Истиќлол», КМВА (њар-
ду аз Душанбе), «Равшан» 
(Кўлоб), «Эсхата», «Хуљанд» 
(њарду аз Хуљанд), «Њосилот» 
(Фархор), «Регар-ТадАЗ» 
(Турсунзода), «Вахш» (Бох-
тар), «Куктош» (Рўдакї), 
«Панљшер» (Љалолиддини 
Балхї), «Истаравшан» (Ис-
таравшан) ва «Барќчї» (Њи-
сор) ширкат мекунанд.

Шарм
Марде ба хонаи дӯсташ омада, мебинад, ки рафиқаш 

дар миёнаи ҳавлӣ дутор навохта шиштасту занаш ҳезум 
мекафонад. Мард ба ғазаб омада:

- Айбу шарма намедонӣ, занат ҳезум мешиканаду ту 
дутор менавозӣ?

Соҳибхона:
- О, вай дутор навохта натавонад, айби ман чӣ?

Кори нохуб
- Дадаҷон,- хурсандона аз дар даромад Далер,- ман аз 

паси маршрутка то назди мактабамон давидам. Ду сомонӣ 
сарфа шуд... 

- Кори хуб накардӣ писарам, агар аз паси таксӣ медави-
дӣ, даҳ сомониро сарфа мекардӣ,- норозиёна гуфт падар.

Бесавод
Имтиҳони дохилшавӣ. Довталабе ба ягон суоли муал-

лим ҷавоб гуфта наметавонад. Муаллими имтиҳонгир аз 
бесаводии довталаб асабӣ шуда, мегӯяд:

- Саводат паст, хеле кам хондаӣ!
Довталаб:
- Ин тавр нагӯед муаллим, ман дар мактаби миёна дар 

ҳар синф ду-сесолӣ такрор хондаам!

Дарду бало
Марде баъди муноқишаи оилавӣ қарибиҳои бегоҳ ба 

занаш телефон карда, мепурсад:
- Барои шом чӣ тайёр карда истодаӣ?
- Дарду бало!,- мегӯяд зан бо зарда.
- Як табақ барои худат тайёр кун, ман омада наметаво-

нам,- хоҳиш мекунад шавҳар.

Сканворд
КӮДАК БОЯД ҲУҚУҚИ 

ИНТИХОБ ДОШТА БОШАД!


